
  Inatsisissatut siunnersuummut oqaaseqaatit 

 

Nalinginnaasumik oqaaseqaatit 

 

1. Aallarniut 

1.1. Siunnersuummut pingaarnertut tunuliaqutaasut 

Soorlu Kulturikkut ingerlatsineq sunngiffimmilu sammisassaqartitsineq pillugit Inatsisartut 

inatsisaannut nr. 5, 6. juni 2016-imeersumut nassuiaatini eqqaaneqartoq, Inatsisartut 

inatsisissaattut siunnersuutip pineqartup piareersarlugu suliarineqarneranut atatillugu 

isumaqatigiissutigineqarpoq pisariaqartitsisoqartoq paarsisarnermik aaqqissuussinernut 

tunngatillugu nalilersuisoqarnissaa, meeqqat atuarfiat sioqqullugu ingerlatsiviusuni aamma 

meeqqat atuarfiannut atasumik ingerlatsinermi. Ilutigisaanillu nalunaarneqarpoq 

inatsisiliornissamut piareersaasiornermut tunngatillugu suleqatigiissitamik suliassaqarfimmut 

tunngatillugu pilersitsisoqarumaartoq, tamatuma immikkut aqunneqarneranut 

malittarisassiornissamik siunnerfeqartumik, imaluunniit suliassaqarfimmi malittarisassanik 

allannguinissamik siunertaqartumik. Tamatumunnga ilaliullugu suleqatigiissitamik 

pilersitsinissamut taarsiullugu aalajangerneqarpoq ulluni marlunni workshop-imik 

aaqqissuussisoqassasoq, kommuniniit, Ilinniartitaanermut, Kultureqarnermut, 

Ilisimatusarnermut Ilageeqarnermullu Naalakkersuisoqarfimmiit aamma Ilinniartitaanermut 

Aqutsisoqarfimmiit peqataaffigineqartumik.  

 

Workshop-ernermi meeqqanik paarsisarnermik aaqqissuussinermi malittarisassat atuuttut 

misissorneqarput, nalilersorneqarlutillu, aammalu kommunini ileqquusunut 

sanilliussisoqarluni, meeqqanut atuartussatut ukiulinnut naleqqiullugit.  Tamatumunnga 

atatillugu pingaaruteqarluinnarpoq kommuninit tamanit peqataasoqarnera. Taamaasilluni 

aaqqissuussinerit assigiinngitsut, kommunimiit kommunimut assigiinngissinnaasut 

sammineqarput erseqqissarneqarlutillu, soorluttaaq kommunit ataasiakkaat kissaataat 

pisariaqartitsinerilu ilanngussorneqartut.  

 

Suliat aallaaveqartinneqarput nassuerutiginninnermik perorsaanikkut meeqqanut atuartunut 

neqeroorutit immikkut inissisimasut atuarfiup angerlarsimaffiullu akornanni, neqeroorutit 

paarsinissap saniatigut peqataasussaasut meeqqap nalinginnaasumik inerikkiartorneranut, 

meeqqallu inuttut tamatigoortutut ineriartornissaanut siuarsaasussaallutik, aammalu 

tapertaasussaallutik inuuneq naallugu ilinniagaqarnermut. 

 

Kommunit maanna aaqqissuussinernik atuuttunik saqqummiussuinerannut atatillugu, 

ilutigisaanik oqallisigineqarput pineqartuni pitsaaqutit aamma ajoqutit, tassanilu aamma 

ajornartorsiutinik pingaarutilinnik sunaassusilersuisoqarluni. Tamatumunngalu atatillugu 

paasineqarsinnaavoq malittarisassat sutigut tamatigut isumaginninngitsut pissutsinut 

assigiinngitsorujussuarnut, sumiiffimmiit sumiiffimmut atuuttuusunut. Tamannalu 

tunuliaqutaralugu kissaatitut saqqummerpoq siunissami suliassaqarfimmi inatsisiliornermi 

aallaavigineqartariaqartoq summiffinni ataasiakkaani pisariaqartitsineq 

assigiinngitsorujussuusoq, soorlu nukiit atugassat aammalu pisariaqartitat 

naammassiniagassat eqqarsaatigalugit.  

 

1.2. Inatsisissamik piareersaasiornermi tunngaviusut pingaarnerit 

Kommuninik oqaloqateqarneq kinguneqarpoq inassuteqaatinik siunissami perorsaanikkut 

inerikkiartuutaasunik meeqqanut atuartunut sunngiffimmi neqeroorutinik 

ineriartortitsinissamik, immikkut tamatumunnga inatsisiliornikkut. 

 

Tamatumunnga atatillugu inassutigineqarpoq siunnersuut pineqartutut ittoq taamaallaat 

meeqqanut arfinilinniit aqqaneq marlunnik ukiulinnut siunnerfeqassasoq. Taamatut 

siunnerfeqarnissaq pineqarpoq isiginiarlugu nalilerneqarmat pingaarnertut meeqqat 

ukiukinnerit atuartuusussat paarineqartarnissamik pisariaqartitsisuusut. 

 

Meeqqallu siunnerfiusut suli aammaarluni aggoqqinneqarsinnaapput, immikkut 

paaqqutarisassatut taasani, meeqqallu 1. klassiniit 3. klassinut tassani ilaassallutik, 

nalilersueqqissaarnermillu tunngavilimmik atuartunik 4. klassimi taakkulu qaangerlugit 

aamma ilaneqarsinnaallutik. Siunnerfiusut taakkua perorsaanikkut inerikkiartuutaasunik 

sunngiffimmi ingerlatsinernik neqeroorfigineqassapput, soorluttaaq naatsorsuutigineqartoq 

pineqartut neqeroorutaassasut ulloq naallugu ammasartut, summiffinni pisariaqartitsinernik 

aallaaveqartumik.  

 

Kiisalu aamma inassutigineqarpoq siunnersuut eqqaaneqareersut saniatigut aamma 

neqerooruteqassasoq atuartunut 4. klassiniit 7. klassinut saaffiginnittunik, aammalu taakkua 

periarfissaqassasut perorsaanikkut inerikkiartuutaasuni sunngiffimmi neqeroorutini 

peqataanissamut, taakkununngali imaassinnaasoq pisariaqanngitsoq ulloq naallugu 

neqeroorutaasarnissaat. 

 

Ilutigisaanik tikkuarneqarpoq pissusissamisuussasoq inatsisiliornikkut aalajangersaasoqarpat 

periaatsimik / aaqqissuussinermik pingaarnermik, aaqqissuussaanikkut, anguniagaqarnikkut 

sakkussatigullu killiliussaasumik ”perorsaanikkut inerikkiartuutaasunik sunngiffinni 

neqeroorutinut”. Tamanna pisinnaavoq pilersaarutit sapaatip akunnikkaartut atorlugit, 

allannguinernut nalunaaruteqartarnernik assigisaanillu imaqartunik. Ilanngullugulu 

nalunaarneqarpoq isumassarsiorfiusinnaasoq § 20-imi oqaasertaliineq, sunngiffimmi 

sammisassaqartitsiviit pillugit, Kulturikkut ingerlatsineq sunngiffimmilu 

sammisassaqartitsineq pillugit Inatsisartut inatsisaat nr. 5, 6. juni 2016-imeersoq 

naapertorlugu.  Tamatumunngalu ilanngullugu ilassutigineqarpoq, siunnersuut iluaqusiisumik 

ilassuserneqarsinnaasoq nalunaarusiamik, tassanilu aalajangersarneqarsinnaasut sulisuusut 

piginnaanissaannut minnerpaaffissatut piumasaqaataasut. Tamatumunngalu atatillugu 

naatsorsuutaavoq kommunit pitsaassuseq qaffasinnerpaaq aningaasatigut periarfissaasut 

sulisussarsiorsinnaassutsillu tunngaviusut aallaavigalugit anguneqarsinnaasoq.  

Siunnersuutillu aamma aalajangersarsimanngilai ilinniarsimassutsikkut piginnaanerit 

aalajangersimasut, sulisuusunut atorfinitsitsinissamut tunngaviusussatut, perorsaanikkut 

inerikkiartuutaasunik ineriartortitsinerni sunngiffimmi neqeroorutini, meeqqanut atuartunut. 

Workshop-imi oqaatigineqarpoq perorsaanikkut inerikkiartuutaasumik neqeroorutinut 

Inatsisartut inatsisaanni perorsaanerup annertussusissaa sunaassusilerneqassasoq, 

suleriaatsinik tunngavilimmik aaqqissuussaasumillu ingerlatsinerusutut, toqqaannartumilli 

ilinniarsimassutsimik piumasaqaatitaqarani. Naallu perorsaanermut ilinniarsimasut 

qularutissaanngitsumik piginnaanernik pigisaqaraluartut, perorsaanikkut inerikkiartuutaasunik 

sullissinernut atatillugu, nassuerutigisariaqarpoq piffissaq qaninnerusoq isigalugu 

piviusorsiornerussanngitsoq suliassaqarfimmi uani ilinniarsimassutsikkut piumasaqaatinik 

annertusisanik tunngaviliiniassalluni. Tamannalu atuuttoq imaakkaluartoq 

ilinniarsimassutsimut tunngasumik iliuusissatut anguniakkani siunnerfiusoq sulisussanik 

naammattumik ilinniarsimasunik uani suliassat suliarineqarsinnaalerumaartut. Tamannalu 

tunuliaqutaralugu siunnersuummi anguniagaavoq neqerooruteqarfiusussat tamarmik 

qitiusumik allaffissornikkut ingerlatsivinnit tapersersorneqarlutik, ilinniarsimassutsikkut 

assigiinngitsunik atugassaqartitsisoqaraluartoq, perorsaanikkut pingaarnertut siunnerfiusunik 

umigaqartariaqartut. Ilutigisaanillu nalilerneqarpoq, sulisuusut naammaginartumik 

tapersersorneqarlutik aammalu ilitsersorneqarlutik, qitiusumiit piginnaasanik piviusunik 

pisariaqartunillu pissarsisinnaasut, piffissap ingerlanerani, apeqqutaatinnagu taamatut 

aaqqissuussineq ima qaffasissuseqalissanngikkaluartoq, aalajangersimasunik 

ilinniagaqarsimanissamik piumasaqaatinik tunngavilimmik ingerlatsinermut sanilliullugu.  

 

Ilanngullugulu oqaatigineqassaaq, siunnersuut imaqarmat pisinnaatitsinermik 

nalunaarusiornikkut aalajangersaanissamut piginnaasatigut piumasaqaataasussanik, 

ilinniarsimanermik aalajangersimasumik tunngavilimmik, tamanna pisariaqalissappat 

atorneqarsinnaasumik.  

 

Tamatumunnga ilanngunneqassaaq nalunaarusiornikkut sukkanerujussuarmik 

aaqqissuussisoqarsinnaammat, inatsisiliornikkut naleqqussaasarnermut sanilliullugu, 

taamaattumillu taamatut aaqqissuussineq aqutsinikkut atoruminarnerulluni suliassaqarfinni 

ingerlaavartumik killiliussanik naleqqussaaviusariaqartartuni. Taamaattumik eqaanneruvoq 

qularnaarneqarlunilu sulisussaqarnermut tunngasumik naleqqussaasoqarsinnaanera, 

Naalakkersuisut nalunaarusiornikkut ilinniagaasimasussanik piumasaqarsinnaanerat, 

inatsisiliornikkut pinnani.  

  

Ilanngullugu aamma erseqqissarneqassaaq siunnersuut piviusumik demokratiskiusumik 

tulleriiaarisarnermik kommunalbestyrelsimi pilersitsissammat, kiffartuussinerup qanoq 

annertutiginissaanut tunngatillugu, kommunalbestyrelsip kommunimi innuttaasut tungaannut 

akisussaaffigisaanik. Tamanna aamma isiginiarneqassaaq naalakkersuinikkut kissaataasumit, 

suliassaqarfiit kommuninut tunniussuunneqarnissaannit. Tamannalu pissusissamisoortumik 

aamma ilaatigut kinguneqartarpoq, kommunit suliassani tulleriiaarinissamik 

ingerlatsisussaalernerannik, nukiit pigisallu atorneqartussat eqqarsaatigalugit. 

Siunnersuummili akornutissaqanngilaq kommunit anguniagaqarsinnaanerannut sulisussat 

ilinniarsimasut aalajangersimasumik amerlassuseqarsinnaanerannut tunngatillugu. Aamma 

kommunit atorfinitsitsisarnerminni piumasaqaateqarsinnaanerannut suliamik 

ilinniarsimanngitsut ilinniagaqartarnissaannik, sulisuuneq ingerlatiinnarsinnaajumallugu 

aaqqissuussinissamut akornutissaqanngilaq.  

 

Naalakkersuisut Inatsisartut inatsisissap atortuulerneranut atatillugu imaluunniit 

kingusinnerusukkut kissaatigissappassuk Inatsisartut inatsisaanni minnerpaaffissatut 

piumasaqaatit sukaammerniarlugit, Naalakkersuisut siuliani eqqaaneqartutut tamanna 

nalunaarusiornikkut isumagisinnaavaat. Taamaakkaluartoq tamatumani apeqqutaassaaq 

anguniagassatut aalajangiunneqartut piffissami aalajangiussiviusumi piviusorsiortuunersut, 

sulisussaqarnermut periarfissat atuuttuusut isiginiaraanni. Ilutigisaanillu nalilersuinermi 

ilaassaaq, kommunit ataatsimut isigaluni Inatsisartut inatsisaanni pingaarnertut 

piumasaqaatinik naammassinninniarsimanersut. Nalilersuinermi ilaassaaq 

malugineqarsinnaanersoq sulisussarsiortarnerni aalajangersimasunik ilinniagalinnik 

sulisussarsiortoqartarsimanersoq ima annertussusilimmik, Inatsisartut inatsimmi pingaarnertut 

anguniagaasut perorsaanikkut inerikkiartuutaasumik neqerooruteqarnissat naammattumik 

naammassiniarneqarsimanersut. 

 

Tamatumalu saniatigut oqaatigineqassaaq siunnersuut imaqartariaqaraluartoq sunngiffimmi 

neqeroorutaasut marlunnut avinneqarsimanerannik, akiliuteqarluni aamma akiliuteqarani, 

kingulleq suliarineqarsinnaammat isumassarsiorfigalugit sammisaqartitsinissanut neqeroorutit 

allat Meeqqanut suli atualinngitsunut perorsaanikkut inerikkiartuutaasunik ulluunerani 

neqeroorutit pillugit Inatsisartut inatsisissaanni nr. 16, 3. december 2012-meersumi § 27-mi 

pineqartut. Taamaasillunimi sunngiffimmi neqeroorutit taakkua arlariit Inatsisartut 

inatsisaanni ataatsimi ilaassagaluarput, soorluttaaq neqeroorutit assigiinngitsut taakkua 

marluk tamarmik perorsaanikkut sunngiffimmi neqeroorutitut isigineqassagaluartut, 

imarisamikkut assigiinngikkaluarlutik. 

 

Tamatuma saniatigut kommunit erseqqissarpaat kissaatigalugu periarfissaq atuutereersoq 

erseqqissaqqinneqassasoq, tassalu meeqqanik paaqqinnittarnerni sulisuusut sumiiffimmi 

pineqartumi meeqqat atuarfianni ikiortaasarsinnaassasut meeqqanik atuarfinni 

paaqqinnittarnernik aaqqissuussinerni.  Kissaatigineqarporlu aamma allaaserineqassasoq 

qanoq ilinniartitsisutut ilinniarsimasut paaqqinnittarnermik aaqqissuussinerni pineqartuni 

ilaasarsinnaanersut. Kiisalu pissusissamisoortutut nalilerneqarpoq perorsaanikkut 

inerikkiartuutaasunik paarsisarnermik neqeroorutini sulisuusut atuartup mappia meeqqat 

atuarfianniittoq ilisimasinnaagaat, aammalu tassani nalunaarsuisarsinnaasut. Ilutigisaanik 

nalunaarneqarpoq periarfissaasariaqaraluartoq meeqqat atualerneq sioqqullugu 

paarineqartarnermik neqeroorutiniittut atualernissaq ukiup affaanik sioqqullugu atuartunut 

sunngiffimmi neqeroorutinut ikaarsinnaasassasut.  

Kiisalu atorfinnut akuerisatut nalunaarsorneqartunut piginnaasanillu piumasaqaatinut 

tunngasut oqallisigineqarput, tamatumani aamma minnerpaamik piumasaqaataasussanut, 

atorfiit nalunaarsukkat amerlassusissaat pillugit, aammalu allaffissornikkut aqutsinissaq 

sulisut ilinniarsimassusiannut tunngatillugu. 

 

Ilanngullugu oqaatigineqarpoq pissusissamisuussasoq Inatsisartut inatsit 1. januar 2018 

atortuulersissallugu. 

 

2. Siunnersuummi immikkoortut pingaarnerit 

a) Inatsisit atuuttut 

Aallarniutigalugu oqaatigineqassaaq meeqqanik atuartunik atuartuusussanillu paarsisarnermik 

aaqqissuussinerit malittarisassami ataatsimi aqunneqanngimmata. Malitassalli malittarisassani 

assigiinngitsuni allassimapput, uani ataani sammineqarumaartuni.  

 

Perorsaanikkut aaqqissuussaasunik nammineq piumassutsimik meeqqat atuarfianni 

aaqqissuussinerit: 

Meeqqat Atuarfiat pillugu inatsimmi § 10, imm. 7-imi ersippoq, atuartut sapaatip akunnerata 

ingerlanerani ulluni siullerni tallimani ulluinnarni piffissami nal. 8-miit nal. 16-imut, 

pinngitsoorani imm. 1 naapertorlugu atuartussaanerup saniatigut, neqeroorfigineqarsinnaasut 

peqataanissamut perorsaanikkut aaqqissuussani nammineq piumassutsimik ingerlatani. 

Ilutigisaanillu § 10, imm. 7-imut oqaaseqaatini ersippoq aalajangersakkami aqunneqartoq 

periarfissaq, atuartut neqeroorfigineqartarnissaannut, pinngitsoorani atuartussaaneq 

sioqqullugu aamma kingornatigut ingerlatsinernut assigiinngitsunut. Tamatuma saniatigut 

inatsimmut oqaaseqaatini ersippoq, sammisaqartitsilluni ingerlatsinerit pilersaarusiugaassasut, 

perorsaanikkut anguniakkanik siumoortumik aalajangersariikkanik naammassinninnissamik 

siunertaqartumik, pinngitsooranilu atuarnermut tapertaallutillu ilassutaasutut suliniutaasut. 

Assersuutigalugu ingerlatsinerit atuartut itisilerinissaannut periarfissiisuusinnaapput, 

tigussaasunik ingerlatani nipilersornermilu, soorluttaaq angerlarsimaffimmi il.il. suliassanut 

tapersersuinerusinnaasut. 

 

Ilutigisaanik nalunaarneqarpoq aalajangersagaq periarfissiisuunngitsoq atuarfimmi 

paarsisarnermik aaqqissuussinissanut. Aalajangersakkap taamaallaat qularnaartussaavaa 

atuartut periarfissinneqartarnissaat, atuarnerup siornatigut kingornatigullu, pinngitsoorani 

atuartussaanerup saniatigut, pitsaassusilimmik neqeroorfigineqarnissaat, aammattaaq 

aalajangersakkap siunertarinngilaa neqeroorutit Kulturikkut sunngiffimmilu ingerlatsineq 

pillugu Inatsisartut inatsisaatigut tunngavissinneqartut annikillisarneqarnissaat. 

Tamatumunnga atatillugu oqaatigineqassaaq, perorsaanikkut suliniutit nammineq 

piumassutsimik ingerlanneqartut eqqaaneqartut, soorluli meeqqat atuarfianni atuartitaaneq 

akilerneqartussaanngimmata, takuuk meeqqat atuarfiat pillugu inatsimmi § 1, taamaattumillu 

taamatut ingerlatsinernut akiliuteqartitsisoqarsinnaanani. Meeqqat atuarfiat pillugu inatsit 

aamma periarfissaqartitsinngilaq akiliuteqartitsisarnissanut, suliniutinik assigiinngitsunik 

ingerlatsinernut, meeqqat atuarnerisa nalaanni aamma atuarnerup avataani ingerlanneqartunut 

tunngatillugu.   

 

Meeqqat atuarfiat pillugu inatsimmi perorsaanikkut aaqqissuussat nammineq piumassutsimik 

ingerlatsisarnerit taamaasillutik naatsorsuutigaat, soorlu aamma taaguutaanni ersittoq, 

meeqqat perorsaanermik sammivilimmik sullinneqassasut, taamaattunillu atuinermut 

akiliuteqartitsisoqassanngitsoq.  

 

Sunngiffimmi ornittakkat: 

Kulturikkut ingerlatsineq, sunngiffimmilu sammisassaqartitsineq pillugit Inatsisartut 

inatsisaanni nr. 5, 6. juni 2016-imeersumi § 20-mi aalajangersarneqarpoq sunngiffimmi 

ornittakkat suunersut.  Tassani ersippoq sunngiffimmi ornittagaq tassaasoq paaqqinnittarfik 

sulisut perorsaanikkut ilinniagallit atuarnerup avataani perorsaanikkut siunnerfilersukkanik 

sullissinerat meeqqanut inuusuttuaqqanullu, meeqqat inuusuttuaqqallu atugaannik, 

peqqissusaannik, ineriartornerannik ilinniarnerannillu siuarsaallutik suliaqarfigisaat. 

Inatsisartut inatsimmi ersippoq perorsaanikkut ilinniarsimasutut sulisutut paasineqartartut 

inuit, perorsaanikkut tunngaviusumik imaluunniit ingerlaqqiffiusumik ilinniagallit.  

Tunngaviusumik ilinniagaq Inatsisartut inatsisaannut oqaaseqaatit naapertorlugit 

tassaasinnaavoq meeqqerisumut ikiortitut, isumaginninnermi ikiortitut, isumaginninnermi 

aamma peqqissaanermi ikiortitut ilinniakkat, kiisalu isumaginninnermi ikiortit. Inuit 

ingerlaqqiffiusumik ilinniagallit tassaapput perorsaasut, isumaginninnermi perorsaasut, 

isumassuinermi perorsaasut aamma meeqqerivinni perorsaasut. Kiisalu inatsimmi 

takuneqarsinnaavoq perorsaanikkut siunnerfilersukkamik sulineq paasineqassasoq meeqqap 

imaluunniit inuusuttuaqqap ilinniarnera aamma ineriartornera pinnguarnikkut allatigullu 

ingerlatatigut pisassasoq, naatsorsuutaasorlu meeqqap inersimasullu tassani peqataanissaat, 

ingerlatsinerillu aaqqissuussaassasut pilersaarummik anguniakkanillu tunngavilimmik, 

meeraq aamma inuusuttuaraq ineriartorsinnaaqqullugit. Tamanna isumaqarpoq inatsit taanna 

naapertorlugu periarfissaanngitsoq paaqqinninnernik aaqqissuussinissat meeqqat 

paarineqarnerinnaannik siunertaqartunik, perorsaanikkut ingerlatsinernik neqeroorutinik 

imaqanngitsunik. Kiisalu Inatsisartut inatsimmi § 21-imi aalajangersakkamik imaqarpoq, 

qanoq sunngiffimmi ornittakkat ingerlanneqarnissaannut tunngasunik, soorluttaaq § 22-mi 

aalajangersaasoqartoq malittarisassanik, ingerlatsiviup qanoq ittunik avatangiiseqarnissaa 

pillugu. Ilutigisaanillu malittarisassaniit paasineqarsinnaavoq sunngiffimmi ornittagaq 

meeqqat atuarfiata ilaginngikkaa 

 

Ilutigisaanik oqaatigineqassaaq Inatsisartut inatsisaanni aalajangersagaqanngimmat 

sunngiffimmi ornittakkap aamma meeqqat atuarfiata akornanni sulisunik atortunillu 

nuussisoqartarsinnaanngitsoq. Sunngiffimmi ornittakkamut akuersissummi allagartami 

ersarissumik allassimassaaq sulisut qanoq amerlassuseqassanersut. Tamatumunngalu 

ilanngullugu aamma uppernarsarneqartussaavoq sulisunut ataasiakkaanut tunngatillugu, 

piffissap suliffiusup ilaa, imaluunniit akissarsiat ilaat meeqqat atuarfianneernersoq aammalu / 

imaluunniit sunngiffimmi ornittakaminngaaneernersoq.  

Siunnersuutip suliarineqarnerani aamma nalunaarneqarpoq meeqqat atuarfiannut aammalu 

sunngiffimmi ornittakkamut pingaarnertut siunertaasoq, Naalakkersuisut naliliinerat 

naapertorlugu meeqqanut ataasiakkaanut pineqartunut ineriartornissamut periarfissat 

sapinngisamik pitsaanerpaanissaat, taamaattumillu inatsimmi inerteqquteqartoqanngitsoq 

sulisunik siunertanut pineqartunut eqaatsumik sulisitsisoqartarsinnaaneranut. 

Aaqqissuussinermi taamaattumi soorunami inatsisit atuuttuusut, isumaqatigiissutit aamma 

piffissap suliffiusup qanoq agguataarneranut isumaqatigiissutit sulisunut ataasiakkaanut 

atuuttuusut malinneqartussaapput. 

 

Tamatuma saniatigut inatsimmi § 24-imi ersippoq, sunngiffimmi ornittakkanik atuinermi 

atuisutut akiliuteqartoqartartoq. Atuisutut akiliutissap annertussusissaani apeqqutaavoq 

kommunalbestyrelsip atuisut akiliutissaanut qanoq annertutigisumik tapiissuteqarnera. 

Aalajangersakkap imm. 4-aani ersippoq Naalakkersuisut ilaatigut malittarisassiorsinnaasut, 

sunngiffimmi ornittakkanut akiliuteqartarneq pillugu, tamatumani aamma isertitat 

annertussusiannik tunngaveqarneq sunngiffimmi ornittakkamiittarnermut, namminerlu 

akiliutissamut tapiissuteqartarneq pillugit.  

 

Pingaarnertut siuliani nalunaarneqartut tunngavigalugit eqikkarneqarsinnaavoq sunngiffimmi 

ornittagaq imaqassammat perorsaanikkut siunnerfilersukkanik suliniutinik, meeqqanut aamma 

inuusuttuaqqanut sammititaasunik, aammalu sunngiffimmi ornittakkamik atuinermut 

akiliuteqartitsisoqartarsinnaammat.  

 

Sunngiffimmi ornittakkat: 

Kulturikkut ingerlatsineq sunngiffimmilu sammisassaqartitsineq pillugit Inatsisartut 

inatsisaanni nr. 5, 6. juni 2016-imeersumi § 32, imm. 1-imi aalajangersarneqarpoq ornittagaq 

tassaasoq klubbi, meeqqat inuusuttuaqqallu katersuuffigisagaat, ingerlatsiniarlutik aammalu 

sunngiffimminni ataatsimoorniarlutik. Inatsisiliorneq tamatumunnga atatillugu 

piumasaqaateqanngilaq sunngiffimmi ornittakkami – klub-imi -  siunnerfilersukkamik 

meeqqanut inuusuttuaqqanullu neqeroorummik atuisuusunut aaqqissuussisoqartarnissaanik.  

 

Inatsisartut Inatsimmi pineqartumi § 32, imm. 2, 3, oqaaseqatigiit aappaat naapertorlugu 

ornittakkamik atuinermut aalajangersimasumik akiliuteqartitsisoqartussaanngilaq, 

assersuutigalugu ilaasortaanermut ilaasortalluunniit allatut akiliutissaannik. Taamaattoq § 32, 

imm. 3-mi oqaaseqatigiinni siullerni ersippoq, kommunini sunngiffimmi ornittakkat 

akiliuteqartitsisarsinnaasut, imaluunniit aaqqissuussinernut atugassanik katersisarsinnaasut, 

ornittakkami ingerlatsineq, suliniutit il.il. nukittunerutinniarlugit. Tamatumunnga ilaliullugu 

aalajangiunneqarsinnaavoq atuisutut ornittakkanut akiliuteqartitsisoqartanngimmat.  

 

Sunngiffimmi ornittakkat taamaasillutik perorsaanikkut siunnerfilersukkanik suliaqarnissamik 

tunngaveqanngillat imaluunniit ingerlatsinissamik, meeqqanut aamma inuusuttuaqqanut 

sunngiffimmi ornittakkanik atuisunut tunngatillugu, sunngiffimmilu ornittakkanut atuinermut 

namminermut akiliuteqartitsisoqarsinnaanani.  

 

b) Siunnersuut 

Siunnersuutip pingaarnertut siunertaa tassaavoq ullutsinnut naleqqunnerusumik 

suliassaqarfimmi tassani inatsisiliornissaq. Tamannalu anguniarneqarpoq ingerlatsivinni 

pineqartuni killiliussassat eqaatsut atorlugit, ilutigisaanillu neqeroorutit pitsaassusissaat 

aamma isiginiarneqarluni. Aammalu, soorlu aallaqqaammut oqaatigineqareersoq 

siunnersuummut ilisarnaataavoq aaqqissuussaanikkut imarisamigullu annertuutigut 

kommunini aaqqissuussinernik misilittakkanillu atuuttunik tunngaveqarami.   

 

Siunnersuullu tamatuma saniatigut siunertaqarpoq meeqqanik atuartussatut ukiulinnik 

paarsisarnermik aaqqissuussinernut malittarisassanik aaqqissuussinissamik, malittarisassiami 

ataatsimi. Tamannalu siunertaqarpoq pisariitsunik paasiuminartunillu suliassaqarfimmi 

malittarisassiornissamik, inassutigineqartuni kommunit peqatigalugit workshop-ertitsinerni 

saqqummiussorneqartutut.  

 

2.2 Akisussaaffik aamma aaqqissuussaaneq 

Siunnersuummi tunngaviusutut pingaartinneqarsimavoq ersarissumik nalunaarsussallugit 

akisussaaffiit qanoq agguagaanersut, aammalu neqeroorutit qanoq aaqqissuussaanersut, 

qularnaarumallugu neqeroorutit ataqatigiillutillu ataqatigiissaagaanissaat.  

 

Siunnersuut imaqarpoq qitiusumik akisussaaffimmik, akisussaaffik suliassallu 

Naalakkersuisut ataaniipput, aammalu sumiiffinni namminerni akisussaaffimmik. 

Naalakkersuisut taaneqaraangata tamanna paasineqassaaq suliassamut akisussaasutut 

naalakkersuisoqarfittut, sumiiffimmilu namminermi akisussaaffik paasineqassaaq 

kommunalbestyrelsitut, ingerlatsivimmilu namminermi akisussaaffeqarfittut.  

 

Siunnersuummilu aamma ersippoq, perorsaanikkut inerikkiartuutaasunik sunngiffimmi 

neqeroorutit pineqartut kommunit suliassarigaat, kommunalbestyrelsilu pingaarnertut 

akisussaasuusoq perorsaanikkut inerikkiartuutaasunik sunngiffimmi neqeroorutinut. 

 

Ilutigisaanik ersippoq kommunalbestyrelsi taannaasoq anguniakkanik aamma killiliussanik 

sunngiffimmi neqeroorutit ingerlanneqarnissaannut suliaqartussaasoq, aammalu nakkutilliineq 

aamma kommunalbestyrelsimiittoq. 

 

Aamma ersippoq Naalakkersuisut nakkutilliisuusut kommunalbestyrelsip Inatsisartut 

inatsisaannik ingerlatsineranik, Naalakkersuisullu tamatumunnga atatillugu 

kommunalbestyrelsi paasissutissanik piumasaqarfigisinnaagaat, nakkutilliinermut atatillugu 

pisariaqartutut isigineqartunik.  

Siunnersuullu aamma siunnerfeqarpoq anguniakkanik pingaarnernik aamma piumasaqaatinik 

aalajangersaassalluni, perorsaanikkut inerikkiartuutaasunik sunngiffimmi neqeroorutinut 

atatillugu, perorsaanikkulli aalajangigassat kommunalbestyrelsip, ingerlatsivimmi aqutsisut 

aamma sulisut akisussaaffigigaat. Ilanngullugu ingerlatsivimmi aqutsisut aamma 

akisussaaffigaat suliassat taakkua pitsaanerpaamik naammassineqartarnissaat. Tamanna 

tunuliaqutaralugu siunnersuut pingaarnertut siullertullu aaqqissuussaanikkut tunngavissanik 

ilusilersuiniarnermik siunnerfeqarpoq, siunertaananilu suliassaqarfimmi immikkuualuttunik 

aqutsiniarnissaq, perorsaanikkut inerikkiartuutaasunik sunngiffimmi neqeroorutit meeqqanut 

atuartussatut ukiulinnut tunngatillugu. Aaqqissuussaanikkut killiliussassanik ilusilersuineq 

nammineq ilaatigut siunnerfeqarpoq aalajangersassallugit sunngiffimmi neqeroorutinut 

piumasaqaatit, aammalu akisussaaffiup ersarissuunissaa. Tamatumalu assigaa perorsaanikkut 

kiffaanngissuseqarneq illuatungeqarmat naammassisassanut tunngasumik 

piumasaqaateqarnermik.  

 

Soorlu siuliani aallarniinermi ersittoq siunnersuut aallaaveqarpoq neqerooruteqartarnermi 

ilutsinik assigiinngitsunik marlunnik, perorsaanikkut inerikkiartuutaasumik paarsisarnermik 

aaqqissuussinernik, aamma allatigut perorsaanikkut inerikkiartuutaasunik sunngiffimmi 

neqeroorutinik. Taakkua arlariit ilisarnaatigaat perorsaanikkut aaqqissuussinernik 

annikinnerpaanik neqeroorutit imaqarneri, kisianni imaalillugit perorsaanikkut 

inerikkiartuutaasunik paarsisarnernik neqeroorutitaqarlutik, atuisut akiliuteqarnissaannik 

aamma ilassuserneqarsinnaasut. Taaguutaasorlu aamma siunnersuutip 

tusarniaassutigineqarneratigut Qaasuitsup Kommuniata akissutaa tunngavigalugu 

allanngortinneqarpoq, tikkuarneqarmat pissusissamisuussasoq taaguut ”sunngiffimmi 

neqeroorutit” atorneqarnissaat“ neqeroorutinut taarsiullugu. 

 

Kiisalu siunnersuutigineqarpoq meeqqat atuarfiat pillugu inatsimmi perorsaanikkut 

inerikkiartuutaasunik aaqqissuussatut nammineq piumassutsimik ingerlatsisarneq, Meeqqanut 

suli atualinngitsunut perorsaanikkut inerikkiartuutaasunik ulluunerani neqeroorutit pillugit 

Inatsisartut inatsisissaanni ikaarsaariarnermut tunngatillugu aalajangersakkani § 32, imm. 3-

mi, aamma kapitali 5-imi Inatsisartut kulturikkut sunngiffimmilu sammisassaqartitsineq 

pillugu inatsisaanni aalajangersakkat atorunnaartut.  

Tamatuma assigaa perorsaanikkut inerikkiartuutaasumik meeqqanut neqeroorutit 

siunnersuummi uani katersorneqarnerat.  

 

Tamatumalu aamma allaaserineqarnera ”aallarniummi” uani siuliani innersuunneqassaaq, 

aammalu innersuussisoqarluni aalajangersakkanut ataasiakkaanut oqaaseqaatinut.  

 

3. Aningaasaqarnikkut aamma allaffissornikkut pisortanut kingunerisassai 

Siunnersuut siunertaqarsimasoq meeqqanik paarsisarnernik aaqqissuussinerit aqunneqarnerisa 

aaqqissuunnissaannik, suliassaqarfimmi periaatsinut atortuusunut naapertuuttumik, 

kommunini assigiinngitsuni qanoq isikkoqarnerat tunngavigalugit. Siunnersuut 

naatsorsuutigineqanngilaq pisortanut aningaasarsiornikkut allaffissornikkullu 

kinguneqartussatut, siunnersuut kommuninut pisortalluunniit ingerlatsinerinut allatigut 

pisussaaffilersuinngimmat, inatsisini atuuttuni pisussaaffioreersut saniatigut.  

 

Siunnersuut assigiinnerusunik siammasinnerusumillu aqqutissiuussivoq perorsaanikkut 

paaqqinnittarnermik neqeroorutinut, meeqqanut meeqqat atuarfianni atuartussaasunut 

atasumik akiliuteqartitsisarnissanut, kommunit ataasiakkaat tamanna kissaatigippassuk. 

Tamatumali aningaasaqarnikkut aallaaviusut allanngortinngilai, kommunit maannamut 

paaqqinnittarnernik neqeroorutinik aaqqissuussisinnaasarmata akiliuteqartitsisarnermut 

periarfissaqartunik.  

Naatsorsuutigineqarpoq siunnersuutip kingunerisaanik kommunit malittarisassanik 

paasinnilluarnerulernissaat, taakkua ataatsimoortinneqalermata. Siunnersuummi 

naapigiarneqarpoq kommunit eqaatsumik sunngiffimmi neqeroorutinik aaqqissuussinissamut 

pisariaqartitsinerat, sumiiffimmi namminermi pisariaqartitsinermik aallaaveqartumik, 

pisariaqartitsinerit piviusumik naammassineqarnissaannut tunngaviusunik.  

 

4. Aningaasarsiornikkut allaffissornikkullu inuussutissarsiortunut kingunissai 

Siunnersuut inuussutissarsiortunut kinguneqartussatut naatsorsuutigineqanngilaq.  

 

5. Avatangiisinut, pinngortitamut innuttaasullu peqqissusaannut kingunissai 

Siunnersuut innuttaasut peqqissusaannut annerusunik kinguneqartussaanngilaq. 

Ingerlaavartumik perorsaanikkut inerikkiartuutaasunik sunngiffimmi 

neqerooruteqartarnertigut innuttaasut peqqissusiannut suliniutit allat 

tapersersorneqarsinnaapput.  

 

6. Innuttaasunut kingunerisassai 

Siunnersuutikkut innuttaasut periarfissinneqarput naammaginarnerusumik malittarisassanik 

paasinnissinnaalernissaannut, taakkua maanna ataatsimoortunngortinneqarmata. Tamatumalu 

saniatigut siunnersuutip innuttaasut paasinnissinnaanerulersissavaat, perorsaanikkut 

inerikkiartuutaasunik sunngiffimmi neqeroorutinik, kommunalbestyrelsit meeqqanut 

pineqartutut ukiulinnut atortuutitani. Ilutigisaanik erseqqissarneqarpoq sunngiffimmi 

neqeroorutit tamarmik annikinnerpaanik perorsaanikkut ingerlatsinernik 

imaqartinneqarnissaat. 

 

Inuiaat pisinnaatitaaffiinut Danmark-imi Institutip - Institut for Menneskerettigheder i 

Danmark – tusarniaanermut akissutaa tunuliaqutaralugu aamma 

pissusissamisoortinneqarsimavoq siunnersuummut oqaaseqaatinik ilanngussinissaq, inuiaat 

pisinnaatitaaffiinut tunngatillugu. Tamatumunngalu ilaliullugu aamma 

oqaatigineqarsinnaavoq neqeroorutinik aaqqissuussisarnerit sapinngisamik annertunerpaamik 

pisassammata meeqqap pisariaqartitaanik aallaaveqartumik, FN-ip meeqqat pillugit 

isumaqatigiissutaani tunngaviusut pingaarnerit naapertorlugit. Assigisaanillu sunngiffimmi 

neqeroorutiniit paasissutissanik ingerlatitseqqittarnerit meeqqamut ajunngitsussaq 

tunngavigalugu soqutigisatut pissusissamisoortutut isigineqarpoq, meeqqap soqutigisaaniit 

isigaluni, taakkua aamma inuiaat pisinnaatitaaffiinut akerliunngimmata. Tamatumalu 

saniatigut aamma inissaminiissaaq FN-ip innarluutilinnut isumaqatigiissutaa 

innersuutissallugu, tassanilu tunngaviusut qitiusut tassalu atugassarititaasut 

tikikkuminartuusarnissaat. Kingulleq isumaqarpoq pisortat qularnaartussaagaat inuit 

innarluutillit allat assigalugit ornitassanut pineqartunut neqeroorutiniittunut 

anngussinnaasarnissaat, inuit innarluuteqanngitsut tikitsisinnaanerattulli. Tamatumunnga 

atatillugu annertuunik unammilligassaqarpoq, naak sanaartornermut tunngasumik inatsit 

tikikkuminassutsimut aalajangersagaqaraluartut, tamanna annerusumik nutaanik 

sanaartornernut sanaartukkanillu pioreersunik allanngortiterisarnernut tunngasarmat, 

soorluttaaq tikikkuminartuunissamut tunngatillugu innarluutillit assigiinngiiaartut tamarmik 

ilaasanngitsut. Siunnersuutilli tassa siunnerfigaa meeqqat immikkut pisariaqartitsisut 

siumoortumik mattunneqareertannginnissaat, perorsaanikkut inerikkiartuutaasunut 

sunngiffimmi neqeroorutinut, pineqartulli neqeroorutini ilaatinneqartassallutik. Tamannalu 

suli unammilligassartaqartuassaaq, kisiannili tamatuma allanngortinngilaa pingaarnertut 

isiginnilluni suli unammilligassatut anguniagaammat anguniakkat piffissap ilaani 

anguneqarsinnaajumaartut.  

 

7. Allatigut pingaarutilinnik kingunerisassai 

Naatsorsuutigineqanngilaq siunnersuut annertunerusunik kinguneqassasoq.  

 

8. Pisortanik aamma kattuffinnik il.il. tusarniaaneq 

Siunnersuut tusarniaassutigineqarsimavoq piffissami xx. december 2016-imiit xx. januar 

2017-imut, tusarniaavigineqartartuni ukunani:  

Naalakkersuisut Siulittaasuata Naalakkersuisoqarfia 

Aningaasaqarnermut Akileraartarnermullu Naalakkersuisoqarfik  

Kommuninut, Nunaqarfinnut, Isorliunerusunut, Attaveqaqatigiinnermut Ineqarnermullu 

Naalakkersuisoqarfik 

Namminersornermut, Pinngortitamut, Avatangiisinut Nunalerinermullu Naalakkersuisoqarfik  

Peqqissutsimut Nunanilu Avannarlerni Suleqatigiinnermut Naalakkersuisoqarfik  

Aalisarnermut Piniarnermullu Naalakkersuisoqarfik 

Inuussutissarsiornermut, Suliffeqarnermut, Niuernermut Nukissiuuteqarnermullu 

Naalakkersuisoqarfik 

Isumaginninnermut, Ilaqutariinnermut, Naligiissitaanermut Inatsisinillu Atortitsinermut 

Naalakkersuisoqarfik 

Aatsitassanut Ikummatissanullu Naalakkersuisoqarfik 

Kalaallit Nunaanni Sulisitsisut (GE) 

SIK  

KANUKOKA 

Kommune Kujalleq 

Kommuneqarfik Sermersooq 

Qeqqata Kommunia 

Qaasuitsup Kommunia 

NUSUKA 

IMAK 

AK 

Nanu Børn 

MIBB Bedre Børneliv (Meeqqat Inuunerissut) 

MIPI  

Inuit pisinnaatitaaffii pillugit Kalaallit Nunaata siunnersuisoqatigiivi 

Inuit pisinnaatitaaffii pillugit Institutti 

Knud Rasmussenip Højskolia 

Sulisartut Højskoliat 

NPK 

Avannaani Ilinniarnertuunngorniarfik/Nordgrønlands Gymnasium  

Qeqqani Ilinniarnertuunngorniarfik/Midtgrønlands Gymnasiale Skole 

Kalaallit Nunaanni Teknikimik Ilinniarfik (KTI)  

Campus Kujalleq 

INUILI 

Kalaallit Nunaanni Imarsiornermik Ilinniarfik 

NI-Nuuk 

Peqqissaanermik Ilinniarfik 

Ilisimatusarfik 

Perorsaanermik Ilinniarfik 

Savaatilinngorniarluni ilinniarfik 

Eqqumiitsuliornermik Ilinniarfik 

ILI ILI 

Avalak 

ASG 

Nunamut tamarmut ilitsersuisarfik 

MIO 

 

Tusarniaanermi piffissaliussap naanerani ukunannga tusarniaanermit akissutisisoqarpoq:  

 

GE, Meeqqat Inuusuttullu Illut Mælkebøtten, MIO, Kommuneqarfik Sermersooq, IMAK, 

SIK, Inuiaat Pisinnaatitaaffii pillugit Institutti, Qeqqata Kommunia, Qaasuitsup Kommunia 

aamma Kommune Kujalleq. 

 

GE, Mælkebøtten, MIO, Kommuneqarfik Sermersooq aamma SIK-p tikkuarpaat 

siunnersuutip atortinneqarfissaa erseqqissartariaqartoq, ersarissisillugu siunnersuut meeqqanut 

6-12-inik ukiulinnut piffissami atuartitaaffiunngitsumi sammititaasoq. Tamanna 

siunnersuummi § 1, imm. 1-imi ilanngunneqarpoq. Sulisitsisut tamatuma saniatigut 

kissaatigaat erseqqissarneqassasoq § 1, imm. 3, aamma § 11, tamannalu naammassineqarpoq: 

Tamanna aamma atuuppoq Sulisitsisut aamma Meeqqat Inuusuttullu Illuata kissaataannut, 

tassalu § 19, imm. 4-p piuminarnerulersinneqarnissaanut.  

Tamatumalu saniatigut ilanngunneqarpoq ”perorsaanikkut” § 16, imm. 2, oqaaseqatigiit 

aappaanni, MIO-p tamanna pillugu oqaaseqaataa tunngavigalugu. Tamatumalu aamma 

saniatigut § 13-imut oqaaseqaatini ersilerpoq meeqqanik sullissisut proffessionel-iusut 

pineqartut, akisussaasuusut paasissutissanik meeraq pillugu neqeroorummiit neqeroorummut 

tunngatillugu ingerlatitseqqittarnissanut. Kiisalu aamma MIO-p tusarniaanermi akissutai 

oqaasertalersuinikkut ataasiakkaatigut allatigut iluarsiinernik kinguneqarput.   

 

Kiisalu aamma IMAK-ip aamma SIK-p tusarniaanermi akissutaat tunngavigalugit § 8, imm. 

3-mut oqaaseqaatini erseqqissaatinik ikkussisoqarpoq, perorsaanikkut inerikkiartuutaasuni 

sunngiffimmi neqeroorutini sulisuusut ilinniartitsinivimmik suliaqarsinnaanngitsut, 

taamaallaalli ilinniartitsinermut / atuartitsinermut attuumassutilinnik suliaqarsinnaallutik. 

 

Tamatuma saniatigut Inuit Pisinnaatitaaffiinut Instituttip tusarniaanermut akissutaanut 

ilaliliullugu oqaaseqaatini ilanngussisoqarpoq, siunnersuutip inuit pisinnaatitaaffiinut 

tunngasuni nalinginnaasunik innuttaasunik kingunerisassaanut immikkoortumi. 

Tamatumunngalu atatillugu oqaaseqaatini § 15, imm. 1-imut ilassusiisoqarpoq, 

aalajangersagaq aamma isumaqartoq pissutsit atuuttut iluanni aamma innarluutillit 

tikitsisinnaanissaat ilanngullugu isiginiarneqartartussaasoq.  

 

Kiisalu aamma Qaasuitsup Kommuniata kissaatigisimavaa siunnersuutip taaguutaata 

allanngortinneqarnissaa, ”neqeroorut” kisimiilluni allassimasinnaanngimmat, taamaattumillu 

”sunngiffimmi neqeroorut” atorneqartariaqarluni.  Tamanna qularnaarumallugu ersarissumik 

paasineqarsinnaassasoq sunngiffimmi neqeroorutit pineqartut, ulluunerani neqeroorutinit 

allaanerusut, atuarfik sioqqullugu ingerlatsiviusumi ilisimaneqartut. Tamanna siunnersuummi 

iluarsaanneqarpoq, tamatumalu kinguneralu siunnersuummi taaguut ”perorsaanikkut 

inerikkiartuutaasunik sunngiffimmi neqeroorutit” atorneqalerluni, imaqarsinnaasoq 

”perorsaanikkut inerikkiartuutaasunik paarsisarnernik neqeroorutinik” aamma 

”perorsaanikkut inerikkiartuutaasunik sunngiffimmi neqeroorutinik”. 

  

Kiisalu innersuunneqassapput ataani ilanngunneqartut tusarniaanermi akissutaasut, 

tusarniaanermi akissutaasut tamarmik misissorneqarfigisaat oqaaseqarfigineqarfigisaallu.  

 

 

 Oqaaseqaatit Tusarniaavigineqartoq Oqaaseqaammut isummersuutit 

1.1 GE / 

Sulisitsisut 

Ataatsimut Sulisitsisut ilua-

risimaarpaat perorsaanikkut 

neqeroorutit meeqqanut 6-

12-nik ukiulinnut inatsim-

mi ataatsimut allanneqarneri  

Siunnersuummik aallanngui-

nissamut pissutissaqartitsin-

ngillat.  

1.2 GE / 

Sulisitsisut 

§ 1, imm. 1 nutaamik oqaa-

sertalillaqqunarpoq, ersaris-

Aalajangersagaq maanna erseq-

qinnerulersinneqarpoq, taamalu 

sisillugu inatsisip atortuuf-

fiani pineqartut meeqqat 6-

12-inik ukiullit meeqqat 

atuarfiat pillugu inatsit 

naapertorlugu, friskolinut 

inatsit aamma angerlarsi-

maffimmi atuartitsisarneq 

pillugu aalajangersakkat 

naapertorlugit atuartinne-

qartanngitsut. 

ersersinneqarluni siunnersuut 

meeqqat piffissani atuartinne-

qarfiginngisaannut tunngasuu-

soq.  

1.3 GE / 

Sulisitsisut 

§ 1, imm. 3 misissoqqis-

saartariaqarpoq, allatut 

oqaasertalerumallugu. 

 

Aalajangersagaq imaaline-

qarsinnaavoq: ”Paarsisar-

nermik aaqqissuussinermiit 

atuarlernissamut ikaarsaar-

tarneq oqinnerulersinniar-

lugu qaammatit arfinillit 

angullugit sivisussusilimmik 

neqerooruteqartoqarsinnaa-

voq perorsaanikkut inerikki-

artuutaasumik sunngiffim-

mi paarsisarnermik aaq-

qissuussinermik, meeqqanut 

suli atualinngitsunut. Neqe-

roorut aamma atortinneqar-

sinnaavoq meeqqanut suli 6-

inik ukioqalinngitsunut.” 

Pisariaqarpoq erseqqissaanissaq 

sooq aalajangersagaq taamatut 

oqaasertalerneqarsimanersoq 

pillugu:  

 

”Paarsisarnernik aaqqissuussi-

nerniit atuarnerup aallartsittar-

neranut ikaarsaartarneq oqinne-

rulersinniarlugu, perorsaanikkut 

inerikkiartuutaasunik neqeroo-

rutinik inatsit una naapertorlugu 

neqeroortoqarsinnaavoq meeq-

qanut atualernissaq sioqqullugu 

ukiulinnut, tamatumani aamma 

meeqqanut suli 6-inik ukioqa-

lersimanngitsunut.”  

 

 

1.4 GE / 

Sulisitsisut 

§ 8 naapertorlugu isumaliu-

tigillaqqunarpoq aalajanger-

saanissaq taamaallaat pisor-

taasoq kommunalbestyrelsip 

atorfinitissinnaallugulu so-

raarsissinnaassagaa, pisor-

taasorlu sulisut sinnerinut 

atorfinititsisartuussasoq. 

Siunnersuummi allannguinissa-

mut tunngavissiinngilaq.  

 

Aalajangersagaq isiginiarneqas-

saaq paarsisarnernik aaqqissuus-

sinerit pineqarneranniit, kommu-

nalbestyrelsip akisussaaffiiniit-

tut. Kommunalbestyrelsillu pis-

sutsit atuuttut naapertorlugit 

pisussaaffik pisortaasumut tun-

niussinnaavaa.  

1.5 GE / Aalajangiusimaneqassappat Allannguinissamut pissutissiin-

Sulisitsisut kommunalbestyrelsip ator-

finititsisarneq soraarsitsisar-

nerlu tigummissagai, isuma-

liutigillaqqunarpoq oqaaser-

taliussat ”neqeroorummi 

sulisuusut” allanngortinne-

qassasoq, ”sulisut perorsaa-

nermik isumaginnittuusut” 

taarsiullugu.     

ngilaq.  

 

Aalajangersagaq ersersitsivoq 

kommunalbestyrelsi sulisunut 

akisussaasuusoq, neqeroorum-

mi sulisunut tamarmiusunut ata-

tillugu, perorsaanermillu isuma-

ginnittunuinnaanngitsoq.  

1.6 GE / 

Sulisitsisut 

§ 11-imi una ”tilbuddet” 

allanngugassaavoq 

imaalillugu ”tilbud”. 

(danskisuua pineqarpoq) 

§ 11, imm. 2-mi naqinnerliugaq 

pineqarpoq, iluarsineqareersoq. 

1.7 GE / 

Sulisitsisut 

Isumaqanngilaq namminer-

sortut perorsaanikkut inerik-

kiartuutaasunik neqerooru-

taat malittarisassiortassap-

pata, meeqqanik neqeroo-

rummi tigusisarnernut tun-

ngatillugu, takuuk imm. 3, 

imm. 4-mi allassimammat 

taamaallaat inissaqanngip-

pat itigartitsisinnaasut.  

Allannguinissamut pissutissiin-

ngilaq.  

 

Imm. 3-mi aalajangersagaq as-

sersuutigalugu isumaqarpoq 

paarsisarnernik neqerooruteqar-

tartut namminersortut pisussaaf-

filigaasut tamanut saqqummius-

sisarnissaminnik tiguneqartus-

sanik tulleriiaarisarnerminni 

ileqquminnik. Taamaattumik 

imm. 3 namminerisaminik isu-

maqarpoq, imm. 4 apeqqutaatin-

nagu.   

1.8 GE / 

Sulisitsisut 

§ 19, imm. 4 aamma 5 naa-

pertorlugit imm. 4-mi ersip-

poq illoqarfimmi akigititas-

sanik assigiinngitsunik 

aaqqissuussisoqarsinnaan-

ngitsoq, neqeroorutit 

arlaqarpata, imm. 5-imili 

oqaatigineqarluni 

kommunalbestyrelsip 

tapiissutai neqeroorutinut 

tamanut assigiissasut.  Ta-

manna ajornassanngippat 

aningaasaqarnikkut, taava 

neqeroorutit tamarmik as-

sigeeqqissaanik ingerlatsi-

Naatsorsuutaavoq aalajanger-

sakkami imm. 3 aamma 4 pine-

qartut. Imm. 4-mi naleqqussaa-

soqarpoq, taamalu oqaaseqati-

giit siulliit kisimik aalajangiu-

simaneqarlutik.  

nermut aningaasartuuteqar-

tariaqassapput, tamannali 

soorluuna ajornakusuussa-

soq.  

2.1 MIO Siunnersuut annertuunik 

meeqqanut isumaqassaaq, 

meeqqat ilinniarnerinut, 

ilikkagaqartarnerinut, ineri-

artornerinut siunissamilu 

inuunerilerumaagaannut.  

Siunnersuummi allannguinissa-

mut tunngavissiinngilaq.  

2.2 MIO Iluarisimaarnarpoq inatsisi-

liornermi misilittakkat kis-

saatillu kommunini 

paarsisarnernik ingerlatsi-

viusuni pisariaqartitsinerit 

pisut aallaavigineqarneri.  

Siunnersuummi allannguinissa-

mut tunngavissiinngilaq.  

2.3 MIO Paatsuunganarpoq inatsim-

mi § 1 atortuutinneqarmat 

meeqqanut meeqqat atuarfi-

annut inatsit naapertorlugu 

atuartinneqartanngitsunut 

atortuutinneqarmat. 

Aalajangersagaq erseqqinneru-

lersinneqarpoq, taamalu ersiler-

luni siunnersuummi pineqartut 

neqeroorutit meeqqanut piffissa-

ni atuartitsiviunngitsuni, takuuk 

aamma oqaaseqaatit 1.2 Sulisi-

tsisut tassunga oqaaseqaataanni.  

2.4 MIO Maluginiarneqarpoq inatsi-

sissatut siunnersuummi 

namminermi siunnersuutip § 

8-mi piumasaqaateqanngi-

tsoq sulisut ilinniarsimassu-

sissaannik, soorluttaaq misi-

littakkat naapertorlugit ilisi-

maneqartoq nunaqarfimmiut 

illoqarfimmiullu sulisuusut 

akornanni ilinniarsimassu-

seq assigiinngitsorujussuu-

sartoq. Piginnaanngorsaa-

nernik allatulluunniit ilin-

niarnissamik sulisuusunut 

neqerooruteqartoqassava.  

Siunnersuummi allannguinissa-

mut tunngavissiinngilaq. 

 

Soorlu siunnersuummut oqaase-

qaatini ersittoq siunnersuutip 

anguniagaraa neqerooruteqarfiu-

sartut tamarmik qitiusumik 

ingerlatsivimmiit pisariaqartunik 

tapersersorneqarlutik, ilinniar-

simassuseq qanoq ittuunersoq 

apeqqutaatinnagu, perorsaanik-

kut siunnerfiusumik pingaarner-

mik peqartarnissaat. Ilanngullu-

gulu naliliineruvoq sulisuusut 

qitiusumiit naammattumik siun-

nersorneqarlutik piffissap inger-

lanerani piginnaasassanik pisa-

riaqartunik piviusunillu peqaler-

sinnaasut, sulisuusut ilinniarsi-

masut nalinginnaasumik pigin-

naanerisaannik. Tamatumun-

ngalu atatillugu pissusissami-

suussaaq pisariaqartunik pigin-

naasanik ineriartortitsineq pikko-

rissaanertigut ilinniaqqinnerti-

gullu aaqqissuunneqassasoq.  

 

Tamatuma saniatigut siunnersuut 

pisinnaatitsivoq nalunaarusior-

nikkut aalajangersaanissanut 

piginnaasanik qanoq ittunik pe-

qartoqarnissaanut atatillugu, na-

linginnaasunik ilinniagaqarsima-

nissanut aamma tamanna pisa-

riaqartinneqassappat.  

2.5 MIO Nuannerpoq, § 14 naaper-

torlugu neqeroorutit siuner-

taat siammasissut atuarlugit, 

meeqqap ineriartornerani 

immikkoortut pingaarute-

qartut eqqaaneqartarmata.  

Siunnersuummi allannguinissa-

mut tunngavissiinngilaq. 

2.6 MIO Kissaatiginarsinnaavoq, § 

14, imm. 3 naapertorlugu 

inatsisissatut siunnersuum-

mi meeqqat immikkut su-

llinneqarnissamik pisaria-

qartitsisut pingaartinneqar-

nerusinnaaneri, immikkut 

sullissinertigut. Meeqqat 

pineqartut immikkut ittunik 

perorsaanikkut ilisimasanik 

pisariaqartitsiviusarmata, 

kiisalu meeqqat ataasiak-

kaarlugit pisariaqartitaasigut 

ilisimasaqarfigineqarnissaat 

pisariaqartinneqartarluni, 

immaqalu innarluutaasigut 

(timikkut aamma tarnikkut.) 

Tamatumunnga atatillugu 

eqqarsaatsersortoqarsimava.  

Siunnersuummi allannguinissa-

mut tunngavissiinngilaq. 

 

Apeqqut taanna tassa sunaassu-

silerneqarpoq siunnersuummi § 

14, imm. 3-mi, taamalu kom-

munalbestyrelse periarfissaqas-

salluni perorsaanikkut immikkut 

neqeroorutinik paarsisarnermik 

aaqqissuussinernut ilaatitsisar-

nissanut. Aalajangersagaq aa-

llaaveqarpiarpoq meeqqat ilaa-

tinneqartassasut paarsisarnernik 

aaqqissuussinerni, meeqqat allat 

peqatigalugit, tamannalu immik-

kut unammilligassanik pilersi-

tsisarsinnaalluni. Tamatumani 

assersuutigalugu pineqarsin-

naapput immikkut tapersiisar-

nissat, ingerlatanik paasinnis-

sinnaanernut, aqutsinernut aaq-

qissuussinernullu, pisariaqar-

tassasorlu akuleruttarnissat 

meeqqat pakatsisimaneri anni-

kinnerulersinniarlugit, periar-

fissaallu inerisarniarlugit. Suli-

niutilli tamarmik meeqqap 

pisariaqartitsineranik atugaris-

saarneranillu tunngavilimmik 

nalilersorneqartassapput, taa-

maammallu kommunalbestyrel-

se aalajangersinnaavoq meeqqap 

atugarissaarnissaa naammassi-

neqarsinnaanerusoq allatut 

paarsisarnermik aaqqissuussi-

nikkut.  

2.7 MIO § 14, imm., 4-mut atatillugu 

isumassarsiatialaavoq paar-

sinermik ingerlatsiviusut 

meeqqap atuartup meeqqat 

atuarfianni mappianut iser-

sinnaasarnissaat, Kiisalu 

aamma pingaaruteqarpoq 

ilinniartut mappiisa pisa-

riillisarneqarnissaat, tama-

nut tunngatillugu, aamma 

sulisuusunut ilinniarsiman-

ngitsunut.  

Siunnersuummi allannguinissa-

mut tunngavissiinngilaq. 

 

Suli immikkut isiginiarneqarpoq 

atuartup mappiata aamma meeq-

qap mappiata atorneqarnerisa 

ineriartortsinnissaat, atortussat 

pineqartut ajorseriarnerannik 

kinguneqanngitsumik.  

2.8 MIO Iluaqusiisumik § 16, imm. 2 

oqaaseqatigiit aappaanni o-

qaaseq ”perorsaanikkut” ik-

kunneqarluarsinnaavoq, taa-

malu allassimalersillugu 

”perorsaanikkut anguniak-

kat aamma imaarisaasa 

allassimaffiat”.  

Naatsorsuutaavoq oqaaseqaam-

mi pineqartoq nr. 2, § 16, imm. 

2-mi, maanna ilassuseqarneqar-

toq ”perorsaanikkut”, kissaatigi-

neqartoq erseqqissarniarlugu.  

2.9 MIO Iluaqutaassaaq meeqqap 

mappiata meeqqerivimmiit-

tup meeraq ingerlaqatigalu-

gu meeqqat atuarfianut ma-

linnaanissaa. Iluaqusiinerus-

saarlu mappi taanna peror-

Siunnersuummi allannguinissa-

mut tunngavissiinngilaq. 

 

Tamatumunnga oqaatigineqas-

saaq perorsaanikkut inerikkiar-

tuutaasunik neqeroorutit, takuuk 

saanikkut inerikkiartuutaa-

sunik ineriartortitsiviusunik 

neqeroorutini atuarneqarsin-

naallunilu atorneqarsinnaa-

nissaa, takuuk § 17, imm. 3. 

§ 14, imm. 4, ilinniartup map-

pianut isersinnaatitaassasut, 

taannalu tassa meeqqap mappia-

ta assigaa. Tassa tigussaasoq 

ataaseq tassani pineqarpoq, i-

maalilluni ”meeqqap mappianik” 

taagugarput ”atuartup mappia-

nik” taagulerlutigu, § 5, imm. 2 

nr. 5, oqaaseqatigiit aappaat naa-

pertorlugu Inatsisartut inatsi-

saanni nr. 16., 3. december 

2012-imeersumi perorsaanikkut 

inerikkiartuutaasunik meeqqat 

atuarfiat sioqqullugu neqerooru-

tiniit meeqqerivimmiit meeqqat 

atuarfiannut ingerlanneqaraa-

ngat.  

2.10 

 

MIO Nammineq akiliutissami § 

19, imm. 2 naapertorlugu 

iluarisimaarnarpoq innut-

taasut aningaasaqarnerat 

isiginiarneqartarmat.  

Siunnersuummi allannguinissa-

mut tunngavissiinngilaq. 

2.11 MIO § 20-imi ersippoq, akiliisus-

saatitaaneq pisussaaffiusoq 

meeqqamik pilersuisuiusu-

mit, soorluli imm. 2-mi eq-

qaaneqartut pissutsit anga-

joqqaanut tunngasut. Kisi-

anni meeqqanut aanaakku-

minni aataakkuminni ilaqut-

taminniluunniit allani naju-

gaqartunut akiliisussaatitaa-

neq qanoq inissisimava. 

Aammalu angajoqqaanut 

immikkut piumasaqaateqar-

pa (isumaginnittussanu-

lluunniit allanut), assersuu-

tigalugu soorlu angajoq-

qaanut siusinnaarlutik pen-

sionisiaqartunut allatulluun-

niit kommunimiit ikiuutisi-

aqartunut tunngatillugu.  

Siunnersuummi allannguinissa-

mut tunngavissiinngilaq. 

 

Pisussaaffiup sumi inissisimane-

ra nalilerneqassaaq kiap meeq-

qamik pilersuisuuneranik tun-

ngaveqartumik. Soorluli siun-

nersuummut oqaaseqaatini eq-

qaaneqartoq amerlanertigut tas-

saassapput angajoqqaat, nali-

nginnaasumik meeraq angajoq-

qaamini najugaqartarmat, taama-

lu angajoqqaaminit pilersorne-

qartarluni. Meeraq allani naju-

gaqarpat, angajoqqaarinngisa-

mini, pilersorneqarneralu allanit 

isumagineqarpat, taakkua piler-

suisuunertik naapertorlugu taa-

maattutut isigineqassapput. 

Taakkua tassaasinnaapput aa-

naakkut aataakkut.   

 

Akiliisussaatitaasoq pensionisia-

qartuuppat taassuma akiliisus-

saatitaanera naapertuuttumik 

annikillineqassaaq, inummut 

suliffilimmut sanilliullugu.  

2.12 MIO  Piffissaq qaninnerusoq isi-

galugu ilinniarsimanissamut 

annertusisanik piumasaqaa-

teqarnissaq sulisuusunut pi-

viusorsiornerunngikkaluar-

toq pingaaruteqarpoq soorlu 

siunnersuummut oqaaseqaa-

tini eqqaaneqartoq anguni-

akkani ilinniartitaaneq ilan-

ngullugu isumaliutigeriis-

saallugu.  

 

Kiisalu pingaarpoq sulisut 

qitiusumit tapersersorneqar-

lutik ilitsersorneqarlutillu 

piginnaasassanik pisariaqar-

tunik tuniorarneqarnissaat, 

piginnaanngorsarfiusunillu 

pikkorissartinneqartarnis-

saat, ingerlaavartumillu 

siunnersorneqartarnissaat 

ilitsersorneqarlutillu. 

Siunnersuummi allannguinissa-

mut tunngavissiinngilaq. 

 

Naalakkersuisut ataatsimut isi-

galuni oqaatigineqartut ilalersin-

naavaat, soorluli aamma ilisima-

neqartoq kommunit ingerlaavar-

tumik sulisumi piginnaasaat 

ineriartortinniartuaraat, ilaatigut 

pikkorissartitsisarnerit naleq-

quttut aqqutigalugit.  

 

Aamma inatsisissatut siunner-

suummut nalinginnaasumik o-

qaaseqaatini ersippoq naliler-

neqartoq sulisuusut pissusissa-

misoortumik tapersersorneqar-

lutik ilalersorneqarlutillu qitiu-

sumiit piffissap ingerlanerani 

piginnaasassanik peqaleriartus-

sasut, naak tamatumuuna ilin-

niarsimanikkut piginnaasat ta-

makkiisumik anguneqassanngik-

kaluartut.  

 

Tamatuma saniatigut siunnersuut 

piginnaatitsivoq nalunaarusior-

nikkut aalajangersaanissamut 

piginnaasanik qanoq ittunik piu-

masaqaateqartoqartassanersoq, 

tamatumunnga pisariaqartitsi-

soqalissappat.  

2.13 MIO Siunnersuummut oqaase-

qaatini siunnersuutip kingu-

nerisassaanut assigiinngi-

Siunnersuummi allannguinissa-

mut tunngavissiinngilaq. 

tsunut immikkoortumi 

meeqqanut inuusuttuaqqa-

nullu kingunerisassai 

allaaserineqartariaqarput.  

Taamaaliortoqassappat Nammi-

nersorlutik Oqartussat malerua-

gassiortarneranni malittarisassat 

allanngortinneqaqqaartariaqas-

sapput.  

2.14 MIO Siunnersuummut oqaase-

qaatini qupperneq 24-imi § 

13-imut tunngatillugu ersit-

tariaqarpoq meeqqanut im-

mikkut tunngasumik ilinni-

agallit – professionelle-usut 

taakkuusut meeqqamut tun-

ngasumik paasissutissanik 

susassaqartunut ingerlati-

tseqittartuususussat. 

Maanna oqaaseqaatini ilanngun-

neqarpoq kommunalbestyrelsip 

qularnaartassagaa ingerlatitseq-

qittarneq sulisunit tamatumun-

nga piginnaanilinnit isumagine-

qartarnissaa, tamannalu aamma 

isumaqarsinnaasoq ingerlatitseq-

qittarneq qitiusumiit pisassasoq.  

2.15 MIO Meeqqap atugarissaarnis-

saanut tunngasumik pissutsit 

oqaaseqaatini § 13-imut 

meeqqap ineriartorneranut 

pingaaruteqartut siunner-

suummi namminermi ilua-

qusiisumik allassimasin-

naagaluarput.  

Siunnersuummi allannguinissa-

mut tunngavissiinngilaq. 

 

Assersuutit pineqarput, taa-

maattumillu inatsisilerinermi 

teknikkikkut pissusissamisoor-

tinneqarluni taakkua oqaase-

qaatini nalunaarneqarsimanis-

saat.  

2.16 MIO § 13-imi inatsisissatut siun-

nersuummi namminermi 

allassimavoq ”neqeroorut” 

marloriarluni 

tulleriiginnarmik.  

Kukkuneruvoq, maanna iluar-

sineqareersoq.  

2.17 MIO Inatsisissatut siunnersuum-

mut oqaaseqaatini ersippoq 

siunnersuut tusarniaassutigi-

neqassasoq MIPI-ut maanna 

piujunnaarnikumut, MIO-p 

pilerneqarneratigut. Taa-

maattumik MIPI nassius-

sisarnermut allassimaffinniit 

peertariaqarpoq.  

Siunnersuummi allannguinissa-

mut tunngavissiinngilaq. 

 

MIPI pillugu oqaaseqaatit 

tusaatissatut tiguneqarput.  

2.18 MIO NPK, perorsaasut peqati-

giiffiat oqaaseqaatini 

ilaasariaqarpoq.  

 

NPK maanna tusarniaanermut 

immikkoortumi ilanngunneqar-

poq. Kukkusoqannginnissaali 

pillugu erseqqissarneqassaaq 

Peqatigiiffimmut NIISIP-

mut isumaginninnermi 

siunnersortit peqatigiiffian-

nut iluaqutaassaaq inatsisis-

satut siunnersuut ilisimasa-

qarfigissallugu.  

siunnersuut peqatigiiffimmut 

tusarniaassutaareermat piffissa-

mi tusarniaaviusumi, soorluli 

aamma tamanna nassiussuiner-

nut allassimaffimmiittoq.   

 

Isumaginninnermut siunnersor-

tit eqqarsaatigalugit oqaatigine-

qassaaq siunnersuut siullertut 

pingaarnertullu perorsaanikkut 

inerikkiartuutaasunik neqeroo-

rutinut tunngasuummat, taama-

lu isumaginninnikkut ajornar-

torsiutinut tunngasuunani. 

Tamatumalu saniatigut siunner-

suut Namminersorlutik Oqartus-

sat tusarniaanermut quppersa-

gaanni saqqumisimavoq.  

3.1 Kommuneqar-

fik Sermersooq 

 

 

Naatsorsuutigineqarpoq § 1-

imi kukkunerusoq, siunner-

suutip atuuffissaanut 

tunngasoq 

Soorlu nr. 1.2 -mut oqaase-

qaammi nalunaarneqartoq 

maanna erseqqissarneqarpoq 

siun-nersuummi pineqartut 

neqeroorutit meeqqanut piffis-

sami atuarfiunngitsumi inger-

lanneqartartut.  

3.2 Kommuneqar-

fik Sermersooq 

Oqaasertaliineq 

”Naalakkersuisut malittari-

sassiorsinnaapput..” § 3, 

imm. 3-mi allanngortillaq-

qunarpoq imaalillugu 

”Naalakkersuisut 

ilitsersuutaasunik 

maleruagassiortarput” 

Siunnersuummi allannguinissa-

mut tunngavissiinngilaq. 

 

Oqaaseqaatip akuerineqarnerata 

assigissavaa Naalakkersuisut 

malinneqartussanik atortinne-

qartussanillu maleruagassior-

sinnaannginneri suliassaqarfim-

mi tassani. Taamalu Naalakker-

suisut malinneqartussanik nalu-

naarusiornikkut aalajangersaa-

sinnaannginneri.   

3.3 Kommuneqar-

fik Sermersooq 

Oqaasertaliineq 

”Naalakkersuisut malittari-

sassiorsinnaapput..” § 5, 

imm. 2-mi allanngortillaq-

qunarpoq imaalillugu 

Siunnersuummi allannguinissa-

mut tunngavissiinngilaq.  

 

3.2-mi oqaaseqaatit innersuun-

neqarput.  

”Naalakkersuisut 

ilitsersuutaasunik 

maleruagassiortarput”.  

3.4 Kommuneqar-

fik Sermersooq 

Oqaasertaliineq 

”Naalakkersuisut malittari-

sassiorsinnaapput..” § 9, 

imm. 2-mi allanngortillaq-

qunarpoq imaalillugu 

”Naalakkersuisut 

ilitsersuutaasunik 

maleruagassiortarput” 

 

Tamatuma qularnaarsinnaa-

vaa kommunit sisamat ataa-

tsimut tunngavissaqarnissaat 

kattuffinnut sisamanut 

isumaqatigiissuteqarnissa-

mut.  

3.2-mi oqaaseqaatit innersuun-

neqarput.  

 

Aalajangersakkamut siunnersuu-

taasoq maleruagassanik malin-

neqartussanik suliaqartussaa-

nermut naatsorsuutigineqan-

ngilaq akornusiissasoq isuma-

qatigiissuteqartoqarsinnaane-

ranut pineqartutut ittumik.  

3.5 Kommuneqar-

fik Sermersooq 

Kissaatigineqarpoq oqaase-

qatigiit ”…paasissutissanik 

ingerlatitseqqissalluni mee-

raq pillugu ingerlatsivim-

mut tigusisussamut, atorne-

qartussanik…” allanngor-

tinneqassaaq ”..ingerlati-

tseqqissalluni paasissutis-

sanik naleqquttunik ingerla-

tsivimmut tigusisussamut 

imalunniit atuarfimmut..” 

Tamanna kommunip kis-

saatigimmagu perorsaanik-

kut inerikkiartuutasunik 

neqeroorutip aamma atuar-

fiup suleqatigiinnissaat.  

§ 14, imm. 4-mi ilanngussaavoq 

atuarfik aamma paaqqinninner-

mik aaqqissuussinermi paasis-

sutissanik atuisinnaasoq.  

 

Ilanngullugulu erseqqissarne-

qarpoq pisinnaatitsissutitut aa-

lajangersagaq § 13, imm. 1-imi 

aamma maanna ilaqartoq paa-

sissutissanik inglerlatitseqqis-

sinnaanermik sunngiffimmi 

neqeroorummiit meeqqat atuar-

fiannut.  

3.6 Kommuneqar-

fik Sermersooq 

Oqaasertaliineq 

”Naalakkersuisut malittari-

sassiorsinnaapput..” § 13, 

imm. 2-mi allanngortillaq-

qunarpoq imaalillugu 

”Naalakkersuisut 

ilitsersuutaasunik malittari-

sassiussapput. 

Qulaani 3.2-mut oqaaseqaat 

innersuunneqarpoq.  

 

Allaffissornikkut pituttuisunik 

malequagassanik suliaqarsinnaa-

neq aamma atorneqarsinnaavoq 

pitsaasumik suleqatigiittoqarnis-

saanik kissaateqarnermik oqa-

Qitiusumut oqariartuutaas-

saaq pingaaruteqartoq oqaa-

tigineqarpat suleqatigiinneq 

pitsaasoq tatigeqatigiinner-

mik tunngaveqartarmat.  

riartuuteqarnermut.  

3.7 Kommuneqar-

fik Sermersooq 

§ 14, imm. 4-a allatut oqaa-

sertalertariaqarsorinarpoq 

”..paarsisarnermik neqeroo-

rut meeqqap atuartutut map-

pianut isersinnaassava..” 

allanngortinneqassaaq 

”…meeqqap atuartutut map-

pia aamma atuarfik paarsi-

sarnermik aaqqissuussine-

rup paasissutissaataanut 

isersinnaatitaassapput..” 

Oqaaseqaat aalajangersakkami 

ilanngunneqarpoq, naliliineq 

tunngavigalugu paasissutissat 

naleqartut pineqarsimasinnaam-

mata, meeqqap sapinngisamik 

pitsaanerpaamik atuarnissaanut 

aalajangiisuusut.  

3.8 Kommuneqar-

fik Sermersooq 

Oqaasertaliussaq 

”Naalakkersuisut malittari-

sassiorsinnaapput..” § 15, 

imm. 3-mi allanngortillaqu-

narpoq imaalillugu 

”Naalakkersuisut ilitsersuu-

taasunik aalajangersagalius-

sapput. 

 

Ajornannginnerulersinne-

qassaaq qularnaassallugu 

pilersitsisarneq neqerooru-

tinillu pisatsersusarnermi 

inatsisini malittarisassat 

piumasaqaatillu naammasi-

neqartarnissaat.  

Qulaani 3.2-mut oqaaseqaat 

innersuunneqarpoq.  

 

Tamatuma saniatigut qanorluun-

niit nalilersuigaluaraanni qular-

naannerpaassaaq malitassat 

ersarissumik aalajangersagaasut 

tunngavigissallugit, maleruagas-

sat pisussaaffiliiviunngitsut pin-

nagit.  

3.9 Kommuneqar-

fik Sermersooq 

Kommunip kissaatigaa o-

qaasertaliineq allanngortin-

neqassasoq ”..kommunal-

bestyrelsimit akuersinermut 

uppernarsaat suliaq..” § 16, 

imm. 1-imi allanngortinne-

qassaaq imaalillugu 

”..akuersinermut 

uppernarsaasiaq Naalakker-

Ileqqorissaarnissamut aalaja-

ngersakkat pineqarput, sumiif-

fimmi pineqartumi kommunimi 

namminermi aallaaviusut naa-

pertorlugit ilusilersorneqarta-

riaqartut.  

suisunit allakkiami ….”. 

 

Eqaannerusorinarpoq qitiu-

sumit allagartaq – formular-

suliaq atorneqarpat, kom-

munit sisamat suliaat assi-

giinngitsut sanilliunneqar-

sinnaanngitsut pinnagit.  

4.1 IMAK § 8, imm. 3-mut tunngati-

llugu ernumanarpoq peror-

saanikkut inerikkiartuutaa-

sunik neqeroorutini sulisut 

atuartut nukarliit atuarfianni 

atorniarneqassappata. 

Assersuutigalugu ersippoq 

sulisuusut meeqqat atuarfi-

anni ilinniartitsisut ikiortas-

sagaat suliassani assigiin-

ngitsuni, assersuutigalugu 

klassimi eqqissisimatitsi-

nermi, atuarnermut sulias-

sani il.il. Suliassat taamaat-

tut meeqqat atuarfiat pillu-

gu inatsit naapertorlugu 

atuartitsinerup ilagai, taa-

maattumillu sulisunit ilin-

niarsimasunit suliarineqar-

tussaallutik.  

Maanna aalajangersakkamut o-

qaaseqaatini erseqqissarneqar-

poq sulisut atuartitsinermik su-

liaqartussaanngitsut, taamaa-

llaalli suliassinneqarsinnaasut 

atuartitsinermut attuumassuti-

linnik suliassanik.  

 

Kiisalu oqaatigineqassaaq meeq-

qat atuarfiat pillugu inatsimmi § 

35, imm. 4-mi ersimmat 

perorsaasut – socialpædagogit, 

imaluunniit inuit allamik naleq-

quttumik ilinniagallit, perorsaa-

nermik suliassanut attuumassu-

tilinnik suliaqarsinnaasut, atu-

artut angerlarsimaffiannut -

elevhjem-imut, ilinniartut ine-

qarfiinut, kiisalu atuarfiutigalu-

tik angerlarsimaffiusunut kost-

skole-nut attuumassutilinnik, 

takuuk inatsisip § 25-ia, peror-

saanikkut immikkut ittunik ili-

uutsit, takuuk inatsimmi § 15, 

perorsaanikkut aaqqissuussanik 

nammineq piumassutsimik 

ingerlatsinerit, takuuk inatsimmi 

§ 10, imm. 7. Inatsisini maanna 

atuuttuusuni taamaasilluni naa-

tsorsuutigisaareerpoq sulisut 

ilinniarsimanngitsut atuarnermi 

suliat aalajangersimasut 

suliaqarisinnaagaat.  

Taamaattoq suliassat 

siunnersuummi pineqartut 

ilinniartitsinermut imaluunniit 

perorsaanikkut suliassanut 

attuumanngillat, 

assasoriaanerusutigulli suliassat 

pineqarlutik. 

 

Kiisalu aalajangersakkamut o-

qaaseqaatini aamma ersereerpoq 

suliassat eqqaaneqartut suliari-

neqartassasut ilinniartitsisup 

ilitsersuineri naapertorlugit.  

4.2 IMAK Aalajangersagaq isortuussa-

mik sipaarniarnertut isigi-

neqarpoq, meeqqat atuarfia-

ta ajorseriarsinnaaneranik 

kinguneqarsinnaasoq.  

Tamatumunnga atatillugu oqaa-

tigineqassaaq ilinniartitsisunik 

taarsiineq pineqanngimmat, taa-

maallaalli atuartitsinermut ata-

tillugu ikiorsiisartutut sulisut 

pineqarmata. Sulisut pineqartut 

taamaasillutik ilinniartitsisunut 

taartaasutut sulisussaanngillat. 

Ilutigisaanillu aaqqissuussinik-

kut nukinnik pitsaanerusumik 

atuinissaq aqqutissiuunneqas-

saaq, ilinniartitsisullu pilersaaru-

taasutut atuartitsinissaminnik 

naammassinnissinnaatissallugit.  

4.3 IMAK Perorsaanikkut inerikkiar-

tuutaasuni sulisuusunik 

meeqqat atuarfianni ingerla-

tsinermi atuisinnaanissamik 

aalajangersagaq aalajangiu-

simaneqassappat, pingaaru-

teqarpoq ersarissunik isuma-

qatigiissuteqartoqarnissaa, 

atuarfimmi klassini minner-

ni ilinniarsimanngitsunik su-

lisoqarsinnaanermut atati-

llugu.  

§ 8, imm. 3-mut oqaaseqaatini 

ersereerpoq naatsorsuutigine-

qartoq suliassanik pilersaaru-

siortarneq ingerlanneqartassasoq 

isumaqatigiissutaasimasut iluan-

ni.   

 

Tamatumalu saniatigut atuarfim-

mi pisortaasut qularnaagassaraat 

akisussaaffiit ersarissuunissaat, 

soorluttaaq ersarereersoq sulisut 

uani pineqartut atuartitsinivim-

mik suliaqartussaanngitsut.  

4.4 IMAK Sulisuusunik perorsaanikkut 

inerikkiartuutaasuni neqe-

roorutini meeqqat atuarfian-

ni tunngaviusumi atuiniar-

neq, atuisut akiliuteqartar-

nissaannik ilaqartoq meeq-

qat atuarfiat pillugu inatsim-

mut akerliuvoq, atuartitaa-

neq akeqanngimmat. 

Meeqqat atuarfiat atuisunut 

akeqanngilaq, kisiannili 

perorsaanikkut inerikkiar-

tuutaasuni neqeroorutini 

akiliuteqartitsisoqartarniar-

poq, kiisalu sulisuusut tas-

sanngaaniit meeqqat atuar-

fianni atorneqartarniarlutik, 

tamannalu tassa toqqorlugu 

meeqqat atuarfiannik akeqa-

lersitsineq.  

Pingaaruteqarpoq erseqqissas-

sallugu atuisunut akiliuteqarti-

tsisalersinnaaneq taamaallaat 

pisinnaammat perorsaanikkut 

inerikkiartuutaasuni neqerooru-

tini. Allatut oqaatigalugu taa-

maallaat piumasaqaateqartoqar-

sinnaavoq akiliuteqartoqartas-

sasoq perorsaanikkut inerikkiar-

tuutaasuni sunngiffimmi paar-

sisarnermik neqeroorutini. Ta-

manna taamaallaat piffissamut 

sulisuusut paarsisarnermik sulia-

qarfigisaannut.  

 

Taamaattumik tunngavissaqan-

ngilaq oqassalluni meeqqat atu-

arnerat akilerneqartartoq.  

4.5 IMAK Pissutissaqarpoq tupigusus-

salluni, perorsaasut ilinniar-

titsisut suliaasa ilaat tigus-

sagaat, perorsaasunik ami-

gaateqarneq ilinniartitsisus-

saaleqinermit annerutillugu.  

Tamatumunnga atatillugu oqaa-

tigineqassaaq pineqarmata su-

lisut sulisooreersut, kisiannili 

piffissamik atunngisamik peqar-

tut, pissusissamisoornerusumik 

atorneqarsinnaasumik. Taamaat-

tumik tamanna aamma isuma-

qanngilaq perorsaasunik alla-

mut nuussisoqarsinnaasoq, 

piffissaq atorneqartanngitsoq 

iluaqutiginngikkaanni.  

5.1 SIK Iluarisimaarnarpoq suliassa-

qarfimmi ullutsinnut naleq-

qunnerusumik inatsisilior-

neq.  

  

5.2 SIK Siunnersuutigineqarpoq § 1, 

imm. 1 ersarinnerulersinne-

qassasoq, taamalu siunner-

suut atortuusoq meeqqanut 

6-12-inik ukiulinnut, meeq-

qat atuarfiannut inatsit naa-

pertorlugu atuartitsinerun-

Soorlu oqaaseqaammi 1.2-mi 

nalunaarneqartoq maanna 

erseqqissarneqarpoq siunner-

suummi pineqartut meeqqanut 

atuartunut neqeroorutit, piffis-

sani atuartitsiviunngitsuni.  

ngitsunut, imaluunniit tun-

ngavisumik atuarfii t nam-

minersortitat aamma anger-

larsimaffimmilu atuartitsi-

nerunngitsuni il.il.  

5.3 SIK Soorlu oqaaseqaatini § 8, 

imm. 3-mut ersittoq, aala-

jangersagaq ilaatigut isuma-

qarpoq sulisuusut perorsaa-

nikkut inerikkiartuutaasuni 

neqeroorutini, assersuutiga-

lugu ilinniartitsisoq ikiorsin-

naagaat suliassani assigiin-

ngitsuni ilinniartitsisup ili-

tsersuutai tunngavigalugit, 

piffissani sulisuusut peror-

saanikkut inerikkiartuutaa-

sunik neqeroorutinik sulia-

qarfiginngisaanni. Taman-

na assersuutigalugu tassaa-

sinnaavoq meeqqat inimut 

atuarfiusussamut isaatsittar-

neri, inimi atuarfiusumi eq-

qissisimasoqarnissaanik isu-

maginninnikkut, atuarnerup 

aallartinnginnerani, atuarti-

taanermullu attuumassuti-

linni suliassani allani ikiuut-

tarnikkut.  

 

Suliassat taamaattut ilinniar-

titsisup suliassarisariaqarpai 

taamaattumillu paarsisar-

nermik aaqqissuussinermi 

sulisuusunit suliarineqartus-

saanatik. Kisianni meeqqat 

atuarfimmut aasarneri paar-

sisarnermillu aaqqissuussi-

nermukaattarnerini sulias-

saassapput paarsisarnermik 

aaqqissuussinermi suliarine-

qartussat. Kommunimi pe-

Soorlu oqaaseqaammi 4-mi 

nalunaarneqartoq maanna er-

seqqissaatigineqarpoq sulisuu-

sut atuartitsinermik ingerlatsi-

sussaanngitsut, kisiannili taa-

maallaat pisussaatinneqarlutik 

suliassanik atuartitsinermut 

attuumassuteqartunik suliaqar-

tarnissamik.  

 

Tamatuma saniatigut taamaallaat 

ullumikkut periarfissaareersut  

erseqqissarneqarput, soorluttaaq 

sulisuusut taamaa-llaat 

sulisinneqarsinnaasut 

atuartitsinermut attuumassute-

qartuni. Sulisuusullu pineqartut 

taakkua ilinniartitsisunut taar-

taasassanngillat. Ilutigisaanik ta-

manna nukinnik piusunik pitsaa-

nerusunik iluaquteqarneruvoq, 

pitsaanerusunillu tunngavissii-

lluni ilinniartitsisut pilersaaru-

taasutut atuartitsinermik 

ingerlatsisarsinnaanerannut.  

rorsaanikkut inerikkiartuu-

taasunik neqeroorutini suli-

suusut taamaattumik sulias-

sanik pingaartut taakkua i-

sumagisarissavaat killilius-

saasut pineqartut iluanni.  

5.4 SIK § 9-mut oqaaseqaatini ersip-

poq perorsaanikkut inerik-

kiartuutaasumik neqeroo-

rutit meeqqanut 12-inut inis-

saqartitsisuussasut, sulisuk-

kaartumik, soorluttaaq er-

sittoq aalajangersaaneq 

taanna kommunit oqaloqa-

tigereerlugit pisimasoq. Pis-

susissamisoorpoq amerla-

nerpaaffissanik aalajanger-

saanissaq, kisianni kissaati-

gineqarpoq ersarinnerusu-

mik tunngavilersuut, sooq 

meeqqat 12-it aalajangiun-

neqarsimanersut sulisuk-

kaartumik pillugu. 

Tamatuma saniatigut naleq-

quttuussaaq tamanna pillugu 

oqaloqateqarnerni sulisut 

taakkualu kattuffiisa peqa-

taasarnissaat.  

Aaqqiissuteqarneq pineqartoq 

kommunit kissaataat naapertor-

lugit suliaasoq isigineqassaaq 

perorsaanikkut inerikkiartuutaa-

sunik neqeroorutit meeqqanut 

atuartunut ataatsimut kommunit 

suliaqarfianiittuuneraniit. Soorlu 

siunnersuummi ersittoq kommu-

nalbestyrelsip pingaarnertut aki-

sussaaffigai neqeroorutit, tama-

tumani anguniagassanik killili-

ussassanillu neqeroorutini 

ingerlanneqartussani atugassa-

qartitsinissat. Kommunit tamatu-

munnga atatillugu nalilersima-

vaat sulisussat amerlassusissaat 

pineqartut perorsaanikkut aaq-

qissuussinernik isiginiaasussat, 

soorluttaaq sulisut amerlassusis-

saanni nukiit atorneqartussat 

pisariaqartinneqartut 

isiginiarneqarsimasut.   

5.5 SIK Siunnersuummi § 22-imi 

ersippoq kommunalbesty-

relse-p aalajangernera Ina-

tsisartut inatsisaat naapertor-

lugu, imaluunniit malittari-

sassat inatsisartut inatsisaan-

nik tunngavillit naapertorlu-

git pisortanut allanut naam-

magittaalliutigineqarsin-

naanngitsut. Inatsimmi 

naammagittaalliorfiusinnaa-

sumik aalajangersakkamik 

pilersitsisoqartariaqarpoq.  

Pineqarput aalajangersakkat 

fritidshjem-inik ingerlatsinermut 

atuuttut ingerlateqqinneqarneri,  

Kulturikkut ingerlatsineq sun-

ngiffimmilu sammisassaqarti-

tsineq pillugit Inatsisartut 

inatsisaat nr. 5, 6. juni 2016-

imeersumi kapitali 5 naapertor-

lugu ingerlanneqartut.  

Aalajangersagaq isigineqassaaq 

tunngavigalugu kommunit suli-

assaqarfiat pineqartoq, tassanilu 

kommunalbestyrelsi oqartus-sani 

qullersaasoq. Naammagit-

taalliorsinnaanermik aaqqissuus-

sineq assersuutigalugu Naalak-

kersuisunut, taamaasilluni ki-

nguneqassaaq suliassaqarfimmi 

kommunit oqartussaassusiannik 

annikinnerulersitsinertut.  

 

Suliallu suli Ombudsmand-imut 

aamma eqqartuussivinnut sulias-

sanngortinneqarsinnaapput.  

6.1 Inuit pisinnaa-

titaaffii pillugit 

institutti / 

Institut for 

Menneske-

rettigheder 

 

Iluarisimaarnarpoq paarsi-

sarnermik aaqqissuussiner-

mi pineqartumi sapinngisa-

mik annertunerpaamik mee-

raq nammineq immikkut 

isiginiarneqartassammat.  

 Siunnersuummi allannguinissa-

mut tunngavissiinngilaq. 

 

6.2 

 

Inuit pisinnaa-

titaaffii pillugit 

institutti / 

Institut for 

Menneske-

rettigheder 

 

Iluarisimaarnarpoq ersarin-

nerusumik erseqqissarneqar-

mat inatsisissatut siunner-

suummi § 14, imm. 3-mi, 

aalajangersagaq ajornartor-

siummik suussusilersuisuu-

soq, meeqqat immikkut it-

tunik pisariaqartitsisuusut 

eqqarsaatigalugit, aalaja-

ngersagarlu taamaasilluni 

ersersitsimmat immikkut 

ittunik pisariaqartitsisuuneq 

neqeroorutinut peqataasin-

naanngimmermik kingune-

qassanngitsut. 

Siunnersuummi allannguinissa-

mut tunngavissiinngilaq. 

 

6.3 Inuit pisinnaa-

titaaffii pillugit 

institutti / 

Institut for 

Menneske-

rettigheder 

 

Inassutigineqassaaq oqaase-

qaatini nassuiaavigineqas-

sasut siunnersuut inuiaat 

pisinnaatitaaffiinut qanoq 

attuumassuteqarnersoq.  

Oqaaseqaatini ilanngussisoqar-

poq siunnersuutip inuttut pisin-

naatitaaffinnut atatillugu sunniu-

tissai pillugit, nalinginnaasumik 

oqaaseqaatini innuttaasunut 

kingunerisassaani.  

6.4 Inuit pisinnaa-

titaaffii pillugit 

institutti / 

Nunarsuarmiut innarluuti-

linnut isumaqatigiissutaan-

ni artikeli 24-imi ersippoq 

Oqaaseqaatinik soorluuna attuu-

massuteqartut naatsorsuussaqar-

nermik perorsaanikkut inerikki-

Institut for 

Menneske-

rettigheder 

 

Naalagaaffiit innarluutillit 

ilinniagaqarnissamut qular-

naarunniarlugit naapertuut-

tunik aaqqissuussinernik pi-

lersitsisassasut, ilaatigut 

immikkut ilisimasalinnik 

ilinniartitsinissat aamma su-

lisussanik ilinniartitaanerni 

sumiiffinni tamani sulisin-

naasunik ilinniartitsinissat 

angujumallugit, aammalu 

ilinniartitaanerni pineqartuni 

innarluutillit aamma ilaas-

sasut, aamma attaveqaqati-

giinnerni periaatsit naleq-

quttut atorneqartassasut, 

aamma atortussat naleqqut-

tut, - inuit innarluutillit ta-

persersorniarlugit. 

 

Inassutigineqassaaq pisin-

naatitsissutitut § 9, imm. 2-

mi aalajangersagaq suliari-

neqassasoq ”pisussaaffittut” 

Naalakkersuisunik pisus-

saaffiliisutut, malittarisas-

siornissamut, kommunini 

neqeroorutissat pillugit. 

Malittarisassani ilaassapput 

perorsaanikkut inerikkiar-

tuutaasunik neqeroorutit 

aqunneqarneri, allaffissor-

nikkut ingerlanneqarnerat, 

tamatumanilu aamma pigin-

naasatigut piumasaqaatit.  

artuutaasunik neqeroorutit sani-

lliunneqarsinnaasut ilinniakka-

nut, artikeli 24 eqqaaneqartoq i-

linniartitaanernut tunngasuum-

mat.  Artikeli 24-imi pineqarput 

immikkut sulianut aalajangersi-

masunut ilinniagallit aamma su-

lisuusut innarluutilinnik sullissi-

suunissamut immikkut piginnaa-

nillit. Tamanna siunnersuummi 

aqunneqanngilaq, soorluttaaq si-

unnersuummi taamaattunik siun-

nerfeqartoqarsimanngitsoq. 

Taamaattumik siunnersuutigine-

qartoq Nunarsuarmiut innarluu-

tilinnut isumaqatigiissutaanni 

artikeli 24-imut naapertuutin-

ngilaq.   

 

Siunnersuummi perorsaanikkut 

inerikkiartuutaasunik neqeroo-

rutit ilinniartitaanerunngillat, 

soorluttaaq nammineq piumas-

sutsimik neqeroorutaasut, piffis-

sani atuartitsiviusanngitsuni 

ingerlanneqartartut.  

Oqaaseqaatilli kingunerisaannik 

maanna siunnersuummut oqaa-

seqaatini § 8, imm. 1-imut ilan-

ngussisoqarpoq kommunalbes-

tyrelsip atorfinititsisarnerni pi-

sussaaffianut tunngatillugu isi-

giniarneqartussaammat nakkuti-

gineqarluni sulisuusut piumasa-

rineqartunik piginnaaneqarnis-

saat.  Tamannalu meeqqanut im-

mikkut pisariaqartitsisunut tun-

ngatillugu isumaqassaaq ator-

finititsisartutut oqartussaasut sa-

pinngisamik annertunerpaamik 

qularnaartassagaat sulisussanik 

atorfinititsinerni sulisussat im-

mikkut piginnaanillit meeqqanik 

immikkut pisariaqartitsisunik 

sullissinissamut atorfinitsinne-

qartarnissaatat, tamatumanilu 

aamma innarluutillit pisariaqar-

titaannik sullissisinnaasut.  

Tamatumalu saniatigut siunner-

suummi § 9, imm. 2-p oqaaser-

talerneqarnerani oqaatiginiarne-

qarpoq aallaavittut tatigineqar-

toq kommunit aallaaviusut atu-

gassaasut piusut iluanni sulisus-

sanik pisariaqartinneqartunik pi-

ginnaanilinnik atorfinititsisarsin-

naasut.  

6.5 Inuit pisinnaa-

titaaffii pillugit 

institutti / 

Institut for 

Menneske-

rettigheder 

 

Inatsisissatut siunnersuum-

mi § 15-imi ersippoq ava-

tangiisit atugassarititaasus-

sat perorsaanikkut inerik-

kiartuutaasuni neqerooruti-

ni atugassarititaasut meeq-

qat aamma sulisut pisaria-

qartitaannut naleqqussa-

gaassasut. Inassutigineqas-

saaq erseqqissaasoqassasoq 

siunnersuummut oqaaseqaa-

tini paarsisarnermik neqe-

ruutit avatangiisaat atugas-

sallu allat inunnut innarluu-

tilinnut naleqqussagaasas-

sasut.  

Maanna § 15, imm. 1-imut oqaa-

seqaatini ilanngunneqarpoq ma-

littarisassaq, avatangiisit najor-

neqartussat meeqqat sulisullu 

pisariaqartitaannut naapertuut-

tuussasut, tamatumalu aamma 

kingunerigaa aamma innarluu-

tilinnit tikinneqarsinnaassuseq 

ilanngullugu isiginiarneqartar-

tussaasoq. Tamatumalu saniati-

gut imm. 3 naapertorlugu periar-

fissaqarpoq Naalakkersuisut ma-

littarisassiorsinnaanerat paarsi-

sarnernik aaqqissuussisarnerit 

pilersinneqartarnerinut aaqqis-

suunneqartarnerinullu tunnga-

tillugu, aammalu tamatumani 

ilaasinnaasut innarluutilinnit 

aaqqissuussinerup pineqartup 

tikinneqarsinnaanissaanut ma-

littarisassat.  

7.1 Qeqqata 

Kommunia 

 

§ 17, imm. 3-mi innersuus-

sinermik ilassusiisoqarsin-

naavoq § 13, imm. 1-imut. 

Tassani eqqarsaatigineqar-

poq pingaartuummat sulisut 

neqeroorutaasuni suleqati-

Paasissutissanik ingerlatitseq-

qissinnaanermut aalajangersak-

kat § 13, imm. 1-imi ersereerput. 

Innersuussisoqarnissaanut pis-

sutissaqartitsisoqanngilaq.  

giinnissaat aamma paasissu-

tissanik naleqquttunik inger-

latitseqqittarnissaat meeraq 

pillugu ingerlatsivimmut ti-

gusisussamut, meeqqap 

pisariaqartitaasa isumagine-

qarnissaat eqqarsaatigalugu.  

8.1 Meeqqat inuu-

suttullu Illuat - 

Mælkebøtten 

Kissaatigineqarpoq oqaa-

sertaata erseqqinnerulersin-

neqarnissaa, taamaasilluni 

paasineqaqqullugu inatsit 

meeqqanut tamanut atuut-

tuusoq, meeqqanut atuar-

tinneqanngitsunuinnaan-

ngitsoq.  

Naatsorsuutigineqarpoq oqaa-

seqaammi pineqartut siunner-

suummi § 1, imm. 1. Inner-

suunneqassaaq tusarniaanermi 

akissut 1.2 siuliani.  

8.2 Meeqqat inuu-

suttullu Illuat - 

Mælkebøtten 

Inassutigineqassaaq kom-

munalbestyrelse atorfiniti-

tsisarlunilu soraarsitsisar-

tuussasoq, pisortamik, pi-

sortallu sulisut atornitsit-

tarlugillu soraarsittassagai.  

Naatsorsuutigineqarpoq oqaase-

qaatit siunnersuummi § 8-mut 

tunngasuusut.  

Tusarniaanermi akissut siulia-

niittoq 1.4 innersuunneqarpoq. 

8.3 Meeqqat inuu-

suttullu Illuat - 

Mælkebøtten 

Ajornartorsiutitaqarpoq pe-

rorsaanikkut inerikkiartuu-

taasunik neqeroorutit nam-

minersortut malittarisassi-

ortussaatitaaneri, meeqqa-

nik tigusisarnerminnut, 

takuuk imm. 3, imm. 4-mi 

allassimammat taamaallaat 

inissaqanngikkaangat itigar-

titsisinnaasut.  

Naatsorsuutigineqarpoq oqaase-

qaatit siunnersuummi § 11, imm. 

3-mut tunngasuusut.  

Tusarniaanermi akissut siulia-

niittoq 1.7 innersuunneqarpoq. 

 

 

8.4 Meeqqat inuu-

suttullu Illuat - 

Mælkebøtten 

Naapertuutinngilaq naatsor-

suutigissallugu neqeroorutit 

tamarmik assigiinnik inger-

latsinermut aningaasartuute-

qartarnissaat, taamaattumi-

llu isumaqarani akigititat 

tamarmik assigiinnissaat.  

Naatsorsuutigineqarpoq 

oqaaseqaatit siunnersummi § 19, 

imm. 3 aamma 4 pineqartut, 

soorluttaaq tassunga atatillugu 

tusarniaanermut akissummut 

siuliani 1.8-mut innersuussiso-

qartoq.  

9.1 Kommune 

Kujalleq 

 

 

Ataatsimut isigaluni pi-

ngaarnertut siunnersuut 

naammagisimaarneqarpoq, 

nuannaarutigineqarlunilu 

Siunnersuummi allannguinissa-

mut tunngavissiinngilaq. 

ersarissunik maleruagas-

saqalernissaat meeqqanut 

atuartuusussanut tunngati-

llugu, 2018-imiit atortuu-

lersussanik.  

10.1 Qaasuitsup 

Kommunia 

 

 

Naleqquttuussaaq taaguut 

”sunngiffimmi neqeroorutit” 

atussallugu, erseqqissarniar-

lugu sunngiffimmi neqeroo-

rutit pineqartut, ulluunerani 

neqeroorutiniit allaanerusut, 

atualernissaq sioqqullugu 

inatsisit naapertorlugit i-

ngerlanneqartunit.  

 

”Ulluunerani neqeroorutit” 

taamaasilluni tassaalissap-

put atualerneq sioqqullugu 

meeqqanut 0-6-imut 

ukiulinnut saaffiginnittut, 

”sunngiffimmilu neqeroo-

rutit” tassaallutik meeqqa-

nut atuartunut, tassa 6-12-

inik ukiulinnut.   

Pissusissamisoortumik pissutsi-

nik isigininneq pineqarpoq, an-

nertunerusumik isiginnissinnaa-

lersitsisussaq neqeroorutit as-

sigiinngitsut akornanni. 

Taamaattumik siunnersuutip 

taaguutaa allanngortinneqarpoq 

imaalillugu ”Inatsisartut inatsi-

sissaattut siunnersuut perorsaa-

nikkut inerikkiartuutaasunik 

sunngiffimmi neqeroorutit 

meeqqanut atuartunut”. 

10.2 Qaasuitsup 

Kommunia 

 

”Paarsisarneq” siunner-

suummiit peertariaqarpoq, 

tamanna nalinginnaasumik 

inuinnaat akornanni pisar-

tutut paasineqartarmat.  

Taaguutaa aalajangiusimaneqar-

poq, siunnersuummi aqunneqar-

tut sunngiffimmi neqeroorutit i-

laattut, nalilerneqarmat ”paar-

sisarneq” taaguutitut namminer-

sortuni taamaallaat atugaanngi-

tsoq. Tamatumalu saniatigut 

nalinginnaasumik isummersor-

neq neqeroorutit assigiinngitsut 

aamma sunngiffimmi neqerooru-

tit annertuumik paarsisarnermik 

imaqartartut.   

Siunnersuummi aalajangersakkanut ataasiakkaanut oqaaseqaatit 

 

§ 1-imut 

 

Imm. 1-imut 

Aalajangersakkap Inatsisartut inatsisaata atuuffigisassaa malittarisassiorpaa. Tamanna 

isumaqarpoq siunnersuummi aalajangersakkat allat aalajangersagaq una tunngavigalugu 

paasineqartassasut.  

 

Qassinik ukioqarnermik nalunaarsuineq aallaavigalugu paasineqarsinnaavoq pineqartut 

tassaammata, meeqqat klassini siullerniit arfineq-aappaat ilanngullugu atuartut. Tamatuma 

saniatigut ersippoq Inatsisartut inatsisaa atortuutinneqanngitsoq piffissani meeqqat atuarfik 

pillugu Inatsisartut inatsisaat naapertorlugu atuartinneqarfigisaanni, imaluunniit 

tunngaviusumik atuarfiit namminersortitat angerlarsimaffimmilu atuartitaaneq il.il. pillugit 

Inatsisartut inatsisaat naapertorlugu atuartitsiviusuni. 

 

Aalajangersagaq ilutigisaanik imaqarpoq erseqqissaammik siunnersuutip taaguutaanut 

tunngatillugu, aalajangersakkami erseqqissarneqarmat Inatsisartut inatsisaanni meeqqat 

atuartuusussat tamarmik pineqanngitsut. Tamatumunnga pissutaavoq meeqqat ukioqqortunerit 

ilaanngimmata, taakkua tamatumunnga taarsiullugu innersuunneqarmata Inatsisartut 

kulturikkut sunngiffimmilu sammisassaqartitsinermut inatsisaanni neqeroorutaasunut. 

Soorluli nalinginnaasumik oqaaseqaatini nalunaarneqartoq siunnersuutip taaguutaa 

allanngortinneqarpoq, Qaasuitsup Kommunianiit tusarniaanermi akissutip kingunerisaanik.  

 

Aalajangersakkap aamma oqaatigai Inatsisartut inatsisaanni pingaarnertut siunertaasut, tassalu 

ingerlatsivinni sulianut killiliussanik taamaallaat pilersitsisoqanngitsoq, meeqqap piffissami 

aalajangersimasumi paarineqarnerinnaanik piffissami atuartitsiviunngitsumi 

ingerlatsiviusumut. Taamaasilluni sunngiffimmi neqeroorut aaqqissuunneqartussaavoq 

meeqqap ineriartornissaanut periarfissaqarnissaa qularnaarumallugu. 

 

Tamatumunnga ilaavoq meeraq ataatsimoorfimmi, meeqqap isaaniit isigaluni, perorsaanikkut 

isiginneriaaseqarluni sullinneqassammat, meeqqap isumaqarluartumik sunngiffeqarnissaa 

qularnaarumallugu. Kiisalu aamma perorsaanikkut inerikkiartuutaasumik sunngiffimmi 

neqeroorutit ilisarnaatigaat pineqarmat immikkut sammisaqarfik, atuarfiup atuartitsinerata 

aamma angerlarsimaffiup meeqqamut pinnguarnissamut kiffaanngissuseqarfiusup akornanni 

ingerlanneqartartoq.  

 

Imm. 2-mut 

Aalajangersakkap nalunaarpai suleriaatsit assigiinngitsut marluk, perorsaanikkut 

inerikkiartuutaasumik sunngiffimmi neqeroorutiniittut, siunnersuutip neqeroorutigissallugit 

periarfissaqartitai. Tamatumunnga atatillugu neqeroorutit arlariit taakkua tamarmik 

isigineqarput, perorsaanikkut sunngiffimmi neqeroorutitut, naak imarisamikkut 

assigiinngikkaluarlutik.  

 

Kiisalu neqeroorutinut taakkununnga marlunnut ilisarnaataapput ataatsimoornermik 

ersersitsisuugamik, meeqqat qanoq ukioqarneq apeqqutaatinnagu naapiffigisaat, 

siunnersuummi ukiutigut killiliussat aalajangersarneqartut iluanni. 

 

Imm. 3-mut 

Aalajangersagaq ammaassivoq meeqqap nuunneqarsinnaaneranik, assersuutigalugu 

atualernissaq sioqqullugu neqeroorummiit, Inatsisartut inatsisaa tunngavigalugu 

perorsaanikkut inerikkiartuutaasumik neqeroorummut - atualernissaq ukiup affaanik 

sioqqullugu aallartissinnaasumik. Taamaasilluni aalajangersakkamik pingaarnermik, tassa 

neqeroorutit taamaallaat meeqqanut atuartuusunut saaffiginnittuuneraniit una 

saneqqutsineruvoq. 

 

Aalajangersagaq tunngaveqartinneqarpoq isiginiarneqassammat meeqqap pisariaqartinngikkai 

misigissallugit allannguinerit arlariit piffissami ataatsimi pisussat, atuarfimmi aallartinneq 

aamma perorsaanikkut inerikkiartuutaasumik sunngiffimmi neqeroorummi aallartinneq. 

Taamaasilluni meeraq aallartisarneqarsinnaavoq, assersuutigalugu perorsaanikkut 

inerikkiartuutaasumik paarsisarnermik neqeroorummi, qaammatinik arlaqartunik 

atualernissaq sioqqullugu.  

 

Ilutigisaanillu ammaanneqarpoq siunertamut naapertuuttumik sulisunik atuinissaq, sulisussat 

amerlassusissaat eqaatsumik aaqqissuunneqarsinnaammat. Tamatumani pissutaavoq 

taamaaliornikkut meeqqanik ilaalersitsisoqarsinnaammat, nalinginnaasumik ulapiffiusartut 

avataasigut.  

 

§ 2-mut 

 

Aalajangersarneqarpoq Naalakkersuisut nakkutilliinissamut pisussaaffeqartut. Imm. 1-imi 

aalajangerneqarpoq suut nakkutigineqartussaanersut. Imm. 2-mi Naalakkersuisut 

pisinnaaffilerneqarput, kommunalbestyrelsimit paasissutissanik, Naalakkersuisut Inatsisartut 

inatsisaat malillugu suliassaasa isumaginissaannut pisariaqartunik, piumasaqarsinnaanermut. 

  

Imm. 1-imut 

Aalajangersagaq imatut paasineqassaaq, kommunalbestyrelsi aalajangerpat perorsaanikkut 

inerikkiartuutaasunik sunngiffimmi neqeroorutinik aallartitsiniarluni, Naalakkersuisut taava 

pisussaaffigigaat nakkutigissallugu suliat taakkua Inatsisartut inatsisaanni aalajangersakkat 

naapertorlugit ingerlanneqarnerat, tamatumani aamma malittarisassaasinnaasut Inatsisartut 

inatsisaannik tunngavilimmik nalunaarummi aalajangersakkat tunngavigalugit 

ingerlatsisoqarnera pillugu. Aalajangersagarli aamma isigineqassaaq tunngavigalugu 

nalinginnaasumik perorsaanikkut nakkutilliineq kommunalbestyrelsip aamma suliassaasa 

iluaniittoq, takuuk § 7.  

 

Imm. 2-mut 

Aalajangersakkap nalunaarpaa paasissutissat suut Naalakkersuisut kommunalbestyrelsimit 

piumasarisinnaaneraat. Soorlu aalajangersakkami ersittoq pineqarput paasissutissat 

suliassanut attuumassuteqartut, kommunalbestyrelsip isumagisassai. Paasissutissanik 

pineqartunik pissarsisinnaanerat tunngaviuvoq Naalakkersuisut nakkutilliisussaanerminnik 

naammassinnissinnaanerannut, imm. 1 naapertorlugu.  Paasissutissallu aamma 

attuumassuteqarsinnaapput kisitsisinik paasissutissanik nalilersuinernillu suliassaqarfimmut 

tunngasunik suliaqarnissamut.  

 

Paasissutissallu tamatuma saniatigut tassaasinnaapput perorsaanikkut inerikkiartuutaasumik 

neqeroorutit amerlassusaannut, meeqqat aalajangersimasukkaanik ukiullit qassiusarnerannut 

perorsaanikkut inerikkiartuutaasunik sunngiffimmi neqeroorutikkaartumik, paaqqinninnermik 

aaqqissuussinerit assigiinngitsut suunerinut, kvardratmeterikkaartumik meeqqat 

qassiunerannut, inersimasukkaartumik meeqqat qassiunerannut, sulisuusut 

ilinniarsimassusiannut, anguniakkanut suliniutillu imarisaanut  tunngasumik 

paasissutissaasinnaallutik, paaqqinninnermik neqeroorutinut atatillugu, akuersissutit 

uppernarsaatit il.il. Tamatuma saniatigut paasissutissat suliniutit assigiinngitsut suunerinut 

tunngasinnaapput, meeqqat amerlassusaannut suliniutini assigiinngitsuni peqataasartut, 

tamatumanilu aamma qanoq aaqqissuussisoqarnersoq aamma piffissaliussat qanoq innersut, 

aammalu kommunimi aaqqissuussaaneq aamma meeqqanut inuusuttuaqqanullu politikki 

qanoq ittuunersoq.  

 

§ 3-mut 

 

Aalajangersakkap nalunaarpaa kommunalbestyrelsip pingaarnertut akisussaaffia suliassaalu, 

perorsaanikkut inerikkiartuutaasumik sunngiffimmi neqeroorutinut atatillugu. 

Aalajangersakkami ilaapput neqeroorutaasartut assigiinngitsut arlariit, tak. § 1, imm. 2. 

 

Imm. 1-imut  

Aalajangersakkami pineqarpoq najukkami suliniuteqarnissamut akisussaaffik. 

Aalajangersagarlu ersersitsivoq nunap immikkoortuini sumiiffinni namminerni aamma 

akisussaaffeqarneranik, tak. kommuninut agguineq, kommunalbestyrelsit ataasiakkaarlutik 

akisussaaffigisaat.  

 

Imm. 2-mut 

Aalajangersagaq siunertaqarpoq qularnaassallugu kommunimi innuttaasut sukkulluunniit 

paasiniaasinnaasut suliassaqarfimmi uani kommunip sunngiffimmi neqeroorutai pillugit, 

soorluttaaq aamma tamatumani sunngiffimmi neqeroorutini aningaasaqarnermut tunngasortai 

aamma pineqartut. 

Paasissutissat neqeroorutit allaaserineqarnerannik imaqarsinnaapput, aamma ingerlatsinerit 

sunngiffimmi neqeroorutini pineqartut pillugit, avatangiisit tigussaasut, assersuutigalugu 

silami periarfissat neqeroorutini ilaasut, timersortarfik, sannaviit, qarasaasiaqarfik il.il., 

soorluli aamma ukiup qanoq ilinera apeqqutaatillugu sammisassat assigiinngiiaarsinnaasut. 

Aammattaaq nerisaqarsinnaanermut tamulugassaqartarsinnaanermullu periarfissanik 

paasissutissat ilaqarsinnaapput. 

 

Anguniakkanik nalunaarsuinermut atatillugu tamakkua naleqartitanut soorlu inuttut 

piginnaanernut, imminut isiginermut, nutaaliorsinnaassutsimut, takorluuisinnaassutsimut, 

sammisamik aallussisinnaanermut il.il. tunngasinnaapput, imaluunniit 

anguniagassaasinnaallutik inoqatinut attaveqarnermut, soorlu ikinngutigiinnermut aamma 

ataatsimoortarnermut sammisinnaallutik. Tamatumalu saniatigut anguniakkanut 

ilaasinnaapput oqaatitsigut piginnaasat, imaluunniit timimut aalassarinnermullu 

anguniagaasinnaallutik, soorluttaaq aamma anguniakkat tassaasinnaasut kulturikkut 

pissusilersuutit aamma naleqartitat. Tamatuma saniatigut anguniagaasinnaavoq atuartitsinerup 

aamma sunngiffimmi sammisassat atassutaat, ilinniagassanut ikiorsiisarneq imaluunniit 

meeqqanut immikkut pisariaqartitsisunut ikiorsiisarnerit.  

 

Imm. 3-mut 

Pineqartoq tassaavoq aalajangersagaq pisinnaatitsissutaasoq, Naalakkersuisut nalunaarummik 

suliaqarsinnaanerannut tunngaviusoq, imm. 2-mi pissutinut sammineqartunut atatillugu, 

tamatumani aamma kommunalbestyrelsip paasissutissat qanoq tamanut takusassiarisassanerai 

pillugit.  

 

§ 4-mut 

 

Imm. 1-imut 

Aalajangersakkap nalunaarpaa inatsisitigut sinaakkutissat suut iluanni perorsaanikkut 

inerikkiartuutaasumik neqeroorutit aaqqissuunneqarsinnaanersut.  

 

Ingerlatsiviit imminnut pigisut aamma ingerlatsiviit namminersortut tamatumunnga atatillugu 

perorsaanikkut inerikkiartuutaasunik sunngiffimmi neqeroorutit isumaqatigiissuteqarnerit 

tunngavigalugit neqeroorutigisarpaat. Isumaqatigiissut taanna tunngaviusumik 

kommunalbestyrelsip aamma suliamik tunniussisussap namminersortup imminulluunniit 

pigisup pilersitsisimasup akornanni suliarineqartarpoq. Kommunalbestyrelsip nammineq 

aalajangertarpaa taamatut isumaqatigiissuteqarniarnerluni. 

 

Imm. 2-mut 

Aalajangersakkami kommunalbestyrelsi pisussaaffiligaavoq qularnaassallugu kommunimi 

innuttaasut sukkulluunniit takusinnaassagaat tamakkiisumik perorsaanikkut 

inerikkiartuutaasumik sunngiffimmi neqeroorutit kommunimi periarfissaasut suuneri, 

tamatumani aamma sunngiffimmi neqeroorutit namminersortunit imm. 1 naapertorlugu 

ingerlanneqartut. 

 

§ 5-imut 

 

Imm. 1-imut 

Aalajangersakkami nalunaarneqarpoq periaasissaq kommunalbestyrelsip Inatsisartut inatsisaat 

naapertorlugu pisussaaffimminik naammassinninnissaanut tunngaviusussaq. Pisussaaffik 

isigineqassaaq ataqatigiissillugu suliassaqarfimmik ingerlatsinerup kommunimi 

akisussaaffigineqarluni suliassaaneraniit. Init sulianut atortinneqartut qanoq 

naleqquttuutiginerinut apeqqut nalilerneqalerpat sunngiffimmi neqeroorutit qanoq ittuuneriniit 

isiginiaasoqassaaq, ingammillu sunngiffimmi neqeroorutit sammineqartussat qanoq ittunik 

imaqartussaaneriniit.  

 

Imm. 2-mut 

Pisinnaatitsissutitut aalajangersagaq uani pineqarpoq.   

 

Tamatumunnga atatillugu ilisimatitsissutigineqarsinnaavoq ininut aamma silami 

atortorissaarutinut atatillugu, pigineqartunut imaluunniit attartorneqartunut, meeqqanut 

inuusuttuaqqanullu kattuffinniit, malittarisassaqarmat Meeqqat inuusuttullu suliniaqatigiivinut 

init silamilu ingerlatsiviit pillugit Namminersornerullutik Oqartussat nalunaarutaanni nr. 20, 

27. september 1988-imeersumi. Nalunaarulli taanna immikkut meeqqanut inuusuttunullu 

kattuffinnut sammititaavoq.  

 

Pisinnaatitsissutitut aalajangersagaq naatsorsuutigineqarpoq atortinneqassasoq perorsaanikkut 

ingerlatanik nakkutilliinermut malittarisassiornernut, soorlu init qanoq 

aaqqissuunneqarnissaannut atatillugu aalajangersaanerni. Taamaasilluni aalajangersakkanik 

suliaqartoqarsinnaavoq, aqutsisunik silami aamma illup iluani ingerlatanut, perorsaanikkut 

piumasaqaateqarfiullutillu tunngaveqartunut. Tassani pineqarsinnaapput annertussutsit aamma 

init qanoq aaqqissuunneqarnissaat, ataatsimoorfinnut tunngasumik piumasaqaatit, iggavik, 

perusuersartarfiit aamma uffarfiit, errorsisarfiit, sulisut isersimaartarfii il.il.  

 

§ 6-imut 

 

Nalunaarummi oqaatigineqarpoq kommunalbestyrelsip pisussaaffini qanoq aamma 

naammassisinnaanerai, Inatsisartut inatsisaanni naapertorlugu ininut killiliussatigut, 

qasuersaartarfitsigut, ataatsimoortarfitsigut, perusuersartarfitsigut aamma uffarfeqarnikkut, 

aningaasatigullu tapiissuteqartarnikkut. Ininut tunngasumik killiliussat tassaasinnaapput init 

sungiusartarfiit, ataatsimoortarfiit, qasuersaartarfiit, igaffik aamma uffarfiit il.il. 

perorsaanikkut inerikkiartuutaasumik sunngiffimmi neqeroorutinut atatillugu atorneqartartut.  

 

§ 7-imut 

Aalajangersakkami erseqqissarneqarpoq kommunalbestyrelsip pisussaaffia, nalinginnaasunik 

aamma perorsaanermut tunngasuni perorsaanikkut inerikkiartuutaasunik meeqqanut 

atuartussatut ukiulinnut kommunimi sunngiffimmi neqeroorutinik nakkutilliinermik 

ingerlatsinissaq. Aalajangersakkap mattutinngilaa nakkutilliineq ingerlanneqarsinnaasoq 

pisortat allat suleqatigalugit, nakkutilliilluni suliassakkaartumik aalajangerneqarsinnaasumik. 

Assersuutigalugu napparsimaneq akiorniarlugu suliniutaappat, imaluunniit peqqissutsimik 

siuarsaaniarnermut tunngasumik suliniutaappat, nakkutilliineq peqqinnissaqarfik 

suleqatigalugu ingerlanneqarsinnaavoq.  

 

Nalinginnaasumik nakkutilliinermi ilaasinnaapput assersuutigalugu pinnguartarfiup 

aaqqissuunneqarnera, pinnguarnermi atortussiat naammaginartumik 

illersorneqarsinnaasumillu pitsaassuseqarnersut, peqqissutsimut tunngasumik 

atugassarititaasut naammaginarnersut, aammalu assersuutigalugu meeqqanik angallassisarneq 

isumannaatsumik malittarisassanillu ataqqinnittumik ingerlanneqartarnersoq.  

 

Nakkutilliinermut aamma ilaasinnaavoq tupa aamma pujortarfiunngitsunik 

avatangiiseqarnissaq pillugit inatsisini piumasarineqartup eqqortinneqartarnera, 

taamaasillunilu meeqqat tupasunnimiutinneqannginnissaat, sunngiffimmi neqeroorutinik 

pineqartunik atuisarnerminni. Nakkutilliinermut aamma ilaasinnaavoq 

sillimmasersimanissamik perorsaanikkut inerikkiartuutaasumik sunngiffimmi neqeroorutini 

naammassinnissimanerup nakkutigineqarnera.  

 

Nakkutilliinerullu aamma ilagaa sulisuusut pisariaqartunik piginnaaneqarnersut 

anguniakkanik aalajangersagaasunik suliassanillu sunngiffimmi neqeroorummiittunik 

naammassinninnissamut atatillugu.  

 

Imm. 2-mut 

Nakkutilliineq isumaqarpoq kommunalbestyrelsip isiginiassagaa sunngiffimmi neqeroorutit 

ataasiakkaat kommunalbestyrelsimit aalajangersarneqarsimasunik ilumut 

naammassineqartarnersut, tamatumani aamma suliassanik naammassinnittarneq ilumut 

anguniakkanik aalajangersagaasunik tunngavilimmik ingerlanneqartarnersoq.  

 

§ 8-mut 

 

Aalajangersakkami pineqarput sulisut, tamatumani aamma pisortaasoq, perorsaanikkut 

inerikkiartuutaasunik meeqqanut atuartunut sunngiffimmi neqeroorutini.   

 

Imm. 1-imut 

Aalajangersakkami nalunaarneqarpoq atorfinitsitsisartutut oqartussaasoq kommunimi 

perorsaanikkut inerikkiartuutaasunik sunngiffimmi neqeroorutinut meeqqanut atuartunut 

atatillugu. Aalajangersakkallu aamma nalunaarpai pisortaasup pingaarnertut suliassai. 

Atorfinitsitsisarnermut pisinnaatitaaneq ilutigisaanik aamma imaqarpoq pisussaaffimmik, 

kommunalbestyrelsip atorfinitsitsisartutut oqartussaasutut pisussaaffigigaa nakkutigissallugu 

sulisuusut pisariaqartunik piginnaaneqartuunissaat. Tamannalu § 14, imm. 3-mut atatillugu 

aamma isumaqassaaq atorfinitsitsisartutut oqartussaasut sapinngisamik qularnaarniartassagaat 

sulisussanik atorfinitsitsinerni aamma atorfinitsitsisoqartassasoq sulisussanik immikkut ittunik 

piginnaanilinnik, meeqqat immikkut ittunik pisariaqartitsisut pisariaqartitsinerannik 

isumaginnissinnaasunik, tamatumani aamma innarluutillit.  

 

Imm. 2-mut 

Aalajangersakkami pineqarput atorfinitsitsisarnermik pisinnaatitaaffiit ingerlatsivinnut 

imminut pigisunut aamma namminersortunut atatillugu atuuttuusut, isiginiarneqartussaasullu 

taakkua namminersortuuneranniit, pisortat aaqqissuussanerisa avataanni inissisimasut. 

  

Imm. 3-mut 

Aalajangersakkap kommunalbestyrelsi pisussaaffilerpaa piginnaasat nukiillu piusut 

pitsaanerpaamik iluaqutigineqrnissaannik.   

 

Tassani assersuutigalugu pineqarsinnaavoq qularnaassallugu, suliassanik siunertamut 

naapertuutinngitsunik aaqqissuussinikkut aamma ingerlatsinermi ilutsit eqaatsumik 

aaqqissuussanngitsut pissutigalugit, sulisut piginnaasaasa maangaannannginnissaat.  

 

Taamaasilluni kommunalbestyrelsi pisussaaffilerneqarpoq pissusissamisoortumik kommunimi 

sunngiffimmi neqeroorutinik meeqqanut atuartussatut ukiulinnut malittarisassanik 

isumaqatigiissutaasunillu ataqqinnittumik aaqqissuussisarnissamut. Taamalu 

kommunalbestyrelsip qularnaartassavaa eqaatsumik naapertuuttumillu 

tulleriiaarisoqartarnissaa, suliassanik isumaginninnermi, assersuutigalugu vagteqarnissamut 

pilersaarutini, paarlakaattarnernik aaqqissuussinerni il.il. sulisuni fagini assigiinngitsuni 

ingerlatsisuusut akornanni. Tamatumunnga atatillugu kommunimi perorsaanikkut 

inerikkiartuutaasunik sunngiffimmi neqeroorutini sulisuusut suliassaat tassaasinnaapput 

meeqqat atuarfianni ilinniartitsisunut ikiorsiineq, suliassani assigiinngitsuni, ilinniartitsisup 

ilitsersuineratigut ingerlanneqartartut piffissani sulisuusut perorsaanikkut 

inerikkiartuutaasunik sunngiffimmi neqeroorutinik ulapputeqarfiginngisaani 

suliarineqarsinnaasut. Tamakkualu tassaasinnaapput atuartut pineqartut 

atuartinneqarnissaannut piareersarneqarneri. Assersuutigalugu meeqqat ininut 

atuarfiusussanut ingerlattarneri, atuartitsinerullu aallartinnginnerani 

eqqissisimasoqarnissaanik isumaginninneq, aammalu atuartitaanermi suliassanut atasumik 

ikiorsiisarnerit. Tassaasinnaavoq nakkutilliineq meeqqat najuunnerannik, isumagalugulu 

perorsaanikkut inerikkiartuutaasunik sunngiffimmi neqeroorutinut atuareernermi 

ingerlasarnissaat, nerisassanik naatitanik assigisaanillu agguaassisoqartarnissaa. Sulinermik 

paarlaasseqatigiittarneq aamma pisinnaavoq sulisuusut atuarfimmi imaluunniit atualerneq 

sioqqullugu ingerlatsinermi pissutsit atuuttut naapertorlugit ikiuussinnaaneri perorsaanikkut 

inerikkiartuutaasunik sunngiffimmi neqeroorutinik meeqqanut atuartuusussatut ukiulinnut. 

Ilanngullugu erseqqissarneqassaaq perorsaanikkut inerikkiartuutaasuni sulisuusut 

atuartitsinivimmik suliaqartussaannginnerat, kisiannili atuartitsinermut attuumassutilinnik 

tigussaanerusunik suliassanik isumaginnittussaanerat.  

 

Ilanngullugulu oqaatigineqassaaq malittarisassat atuuttut akornusinngikkaat nukiit 

piginnaasallu eqaatsumik pitsaasumillu atorneqartarnissaat, soorluttaaq naatsorsuutaasoq, 

suliassat aaqqissuunneqartarneri isumaqatigiissutaasut iluanni pisassasut.  

 

Imm. 4-mut 

Aalajangersakkap kinguneraa pisortaasup sunngiffimmi neqeroorutini pineqartuni sulisunik 

aqutsinermik ingerlatsisuunissaa. Taamaasilluni pisortaasup pisussaaffigaa suliassat 

tigussaasut neqeroorutini ataasiakkaani pineqartuni agguaanneqartarnissaat, soorluttaaq 

pisortaasup ataatsimiinnerit aaqqissuunneqartarneri, napparsimasoqartarnera, suliffeqarfimmi 

akerleriissutaasinnaasut il.il. sammisartussaagai. Tamatumalu saniatigut aalajangersakkami 

aamma pisussaaffiuvoq pisortaasup kommunalbestyrelsimiit anguniagassatut aalajangikkat 

sunngiffimmi neqeroorummi piviusunngortinniartassagai, soorluttaaq pisortaasup 

allaffissornikkut suliassat sunngiffimmi neqeroorummi pineqartumi aamma suliarisussaagai. 

Imm. 3-mut innersuussineq isumaqarpoq pisortaasoq sunngiffimmi neqeroorummi 

aalajangiisartussaasoq qanoq annertutigisumik sulisuusoq assersuutigalugu meeqqat 

atuarfianni piffissat ilaanni sulisassanersoq, sulisuusup pineqartup perorsaanikkut 

inerikkiartuutaasunik sunngiffimmi neqeroorutini suliaqanngiffigisaani.  

 

Imm. 5-imut 

Aalajangersagaq isigineqassaaq imm. 4-p naggataanut atasumik, tassani ersimmat 

sunngiffimmi neqeroorutip pisortaa sunngiffimmi neqeroorummut aningaasartuutissanut 

missingersuusiortussaasoq. Aningaasartuutissanut missingersuutit suliarineqassapput 

kommunalbestyrelsimit malittarisassat suliat tunngavigalugit. Nalinginnaasuuvoq 

aningaasartuutissanut missingersuusiornissamut malittarisassat ingerlatsiviup imminut pigisup 

siulersuisuini aalajangersakkat tunngavigalugit suliarineqartarnerat, tamannalu aamma 

atuuppoq perorsaanikkut inerikkiartuutaasumik meeqqanut atuartuusussanut sunngiffimmi 

neqeroorutini, imminut pigisutut aaqqissuussaasuni. Tamannali atuutinngilaq ingerlatsivinni 

imminut pigisuni, kommunalbestyrelsimit ingerlatsinissamut 

isumaqatigiissuteqarfigineqarsimasunut, tassani malittarineqartussaammata 

kommunalbestyrelsimit aalajangersakkat.  

 

§ 9-mut 

 

Aalajangersagaq imatut aaqqissuussaavoq, imm. 1 taamaallaat perorsaanikkut 

inerikkiartuutaasunik paarsisarnikkut neqeroorutinut meeqqanut atuartuusussanut 

tunngasuulluni, immikkoortorli 2 imaqarluni perorsaanikkut inerikkiartuutaasunik 

paarsisarnermut neqeroorutinik aamma § 18-imi eqqaaneqartunik perorsaanikkut 

inerikkiartuutaasunik sunngiffimmi neqeroorutinik.  

Imm. 1-imut 

Aalajangersakkami tassani pineqarput sulisut amerlassusissaannut minnerpaaffissatut 

piumasaqaatit, isigineqassallutillu perorsaanikkut inerikkiartuutaasunik neqeroorutinik 

pitsaassusilinnik qularnaariniarnermiit. Tamanna isigineqassaaq naatsorsuutigalugu sulisut 

amerlaneruppata sunngiffimmi neqeroorutini sulisuusut, meeqqat amerlassusaannut 

naapertuuttumik, ajornannginnerussasoq perorsaanikkut siunnerfilersukkanik meeqqanik 

sullissisinnaaneq. Meeqqat sulisumut ataatsimut 12-iunissaannik killiliineq kommunit 

tamanna pillugu oqaloqatigereerlugit aalajangigaavoq.  

 

Aamma isumaliutigisaasumik inissitaavoq aalajangersakkami faggruppit aalajangersimasut 

nalunaarneqannginneri, taamaasilluni siumoortumik fagitigut killilersuisoqarani, 

neqeroorutini atorfeqarnissamut atatillugu. Kommuninik oqaloqateqarnermut atatillugu, 

takuuk siunnersuummi nalinginnaasumik oqaaseqaatit, - nalunaarneqarpoq sulisut 

amerlassusissaannut minnerpaaffissaliisoqassasoq, kisiannili faginut qanoq ittunut 

agguaanissaq pinnagu. Taamaattoq naatsorsuutigisaavoq kommunalbestyrelsit – 

piginnaasanut tunngasumik oqartussaaffimmi akisussaasuusutut, - qularnaarumassagaat 

sapinngisamik pitsaassusissaq qaffasinnerpaaq, aningaasatigut sulisussanillu 

pissarsiniarsinnaanikkut periarfissat atugassarititaasut iluanni.  

 

Imminnulli assortuuttutut isigineqarsinnaasumik aalajangersakkamit 

inerniliunneqarsinnaavoq, sulisuusut amerlassusissaannut tunngasumik aalajangersakkat, 

allatigut perorsaanikkut inerikkiartuutaasunik sunngiffimmi neqeroorutinut tunngatillugu, 

ataatsimut isigaluni kommunalbestyrelsip oqartussaaffiata iluaniittoq. Tamanna 

isigineqassaaq ataqatigiissillugu isumaqartoqarmat piumasaqaatit sakkukinnerusartut, 

neqeroorutinut pineqartunut tunngasuni.  

 

Imm. 2-mut 

Pineqarpoq pisinnaatitsissutitut aalajangersagaq, taannalu tunngavigalugu Naalakkersuisut 

nalunaarusiorsinnaapput sammineqartuni pissutsinut tunngasumik. Pissutsit assersuutigalugu 

aqutsinermut, allaffissornermut aamma sulisut amerlassusissaannut aalajangersakkanut 

tunngasut, aallaavittut sulisitsisup pisussaaffianiittarput. Pissutsilli taamaakkaluartut 

inuiaqatigiinni ataatsimut soqutiginninneq pingaarutaalu isigalugit, sunngiffimmi 

neqeroorutinut atasuusut, naliliisoqarpoq suliassaqarfimmi ersarinnerusumik aqutsinikkut 

atugassiisoqarsinnaasoq.  

 

§ 10-mut 

 

Imm. 1-imut 

Aalajangersakkap assigaa § 26, imm. 1, Kulturikkut ingerlatsineq sunngiffimmilu 

sammisassaqartitsineq pillugit Inatsisartut inatsisaanni aalajangersagaasoq.  

 



                                   
 

44 

 

Kommunalbestyrelsip aalajangiineri ilaalersinneqartunut tunngatillugu pisassapput 

malittarisassat kommunalbestyrelsip tamanut takusassiarisai § 11, imm. 1 naapertorlugit.  

 

Imm. 2-mut 

Aalajangersagaq isumaqarpoq perorsaanikkut inerikkiartuutaasunik sunngiffimmi neqeroorut 

sunngiffimmi neqeroorummi aallartinnissamut aalajangiisinnaalersitaasoq, 

aalajangiisassammat malittarisassat ingerlatsivinnut imminnut pigisunut atuuttut 

naapertorlugit, ingerlatsiviup namminersortup nammineq aalajangersarsimasai, tamanullu 

takusassiarisimasani § 11, imm. 2 naapertorlugu. 

 

Imm. 3-mut 

Kikkut sunngiffimmi neqeroorutini pineqartuni ilaalersinnaaneqarsinnaanerannik 

aalajangiisarneq pisassaaq namminersortunut sunngiffimmi neqeroorutinut pisinnaatitaaffittut 

maleruagassiaasut naapertorlugit.  

 

§ 11-mut 

Imm. 1-imut 

Siunertaavoq aalajangersagaq atorlugu periarfissiisoqassasoq atuisut ilaalersinnaanermut 

tulleriiaarisarnermullu piumasaqaatinik paasissutissinneqartarnissaat, qinnuteqartut 

tiguneqarsinnaasunit amerlanerusimagaangata.  

 

Aalajangersakkami naggatit aappaannut tunngatillugu oqaatigineqassaaq angajoqqaat 

ilaalersitsinissamut tunngatillugu nalunaartarneri aalajangiisuusumik pisussaaffiunngitsut, 

tamatumani apeqqutaasarmat inissat amerlassusaat.  

 

Imm. 2-mut 

Aalajangersagaq tunngaveqarpoq assigiimmik isiginiaanermik, imm. 1-imi oqaaseqatigiinnut 

siullernut oqaatigineqartunut atatillugu.   

 

Imm. 3-mut 

Imm. 1-imut oqaaseqaatinut innersuussisoqassaaq.  

 

Imm. 4-mut 

Aalajangersagaq tunngaveqarpoq qularnaarumaneqarmat inissat piusut iluaqutigineqarnissaat, 

pisariaqanngitsunillu tunngavilersorluni itigartitsisoqartannginnissaa. 

 

§ 12-imut 

 

Aalajangersagaq meeqqanik perorsaanikkut inerikkiartuutaasunik sunngiffimmi 

neqeroorutiniit peqataajunnaarsitsisarnermut tunngavoq.  

 

Imm. 1-imut 

Aalajangersakkap assigaa Kulturikkut ingerlatsineq sunngiffimmilu sammisassaqartitsineq 

pillugit Inatsisartut inatsisaanni § 29, imm. 1, siunnersuutip matuma atortuulerneratigut 

atorunnaartussatut siunnersuutigineqartoq. 

 

Aalajangersagaq tunngaveqarpoq pingaartinneqarmat meeqqap perorsaanikkut 

inerikkiartuutaasunik ingerlatsinermi peqataanissaata ingerlaannarnissaa. Taamaattumik 

meeraq taamaallaat ingerlatami peqataanermiit anisinnaavoq, sunngiffimmi neqeroorummik 

allamik naleqquttumik sunngiffimmi neqeroorfigineqaruni. Tamannalu assersuutigalugu 

tassaasinnaavoq kommunimi perorsaanikkut inerikkiartuutaasunik sunngiffimmi neqeroorut 

alla, imaluunniit namminersortuni perorsaanikkut inerikkiartuutaasumik sunngiffimmi 

neqeroorut.   

 

Imm. 2-mut 

Immikkut illuinnartumik pisut assersuutigalugu tassaasinnaapput, meeraq ima 

pissusilersortuusoq, sunngiffimmi neqeroorummi meeqqat allat sullinneqarnissaannut 

pissusilersornermigut akornutaalluni. Pinngitsaaliissutaasumik allamut nuutitsinermik 

pisoqartinnagu aaqqiissutissarsiortoqartariaqarpoq, angajoqqaat imaluunniit meeqqap 

pilersuisuii suleqatigalugit.  

 

Imm. 3-mut 

Aalajangersagaq siunertaqarpoq qularnaassallugu innuttaasut ilisimassagaat qaqugu aamma 

qanoq peqataajunnaarneq pisinnaanersoq.  

 

Imm. 4-mut 

Imm. 3-mut tunngatillugu oqaaseqaatinut innersuussisoqassaaq.  

 

§ 13-imut 

 

Aalajangersagaq imaqarpoq paasissutissanik ingerlatitseqqittarnermik il.il., meeqqap 

perorsaanikkut inerikkiartuutaasumik sunngiffimmi neqeroorummiit allamut nuunneranut 

atatillugu pisussanik.  

 

Imm. 1-imut 

Aalajangersagaq isumaqarpoq paasissutissat meeraq pillugu ingerlatseqqinneqartussaasut, 

meeraq imaluunniit inuusuttoq perorsaanikkut inerikkiartuutaasunik sunngiffimmi 

neqeroorummiit allamut nuuppat. Taamaallaat paasissutissat meeqqat pisariaqartitsinerannut 

aamma ineriartornerannut tunngasut ingerlatseqqinneqarsinnaapput, tamatumani aamma 

sunngiffimmi neqeroorummi tigusisussami meeqqap pisariaqartitsineranut tunngasumik 

ilisimassallugit naleqquttut, qularnaarumallugu meeqqap perorsaanikkut naammaginartumik 

ingerlaqqinnissaa. Kommunalbestyrelsip tamatumunnga atatillugu eqqumaffigissavaa inuit 

ingerlatitseqqittarnermik suliaqartut pisariaqartunik piginnaaneqarnissaat. Tamatumalu 

aamma kingunerisinnaavaa ingerlatitseqqittarneq qitiusumiit isumagineqartariaqartoq. 

Imm. 2-mut 

Aalajangersagaq pisinnaatitsivoq nalunaarusiornissat, paasissutissat imm. 1-imi pineqartut 

ingerlateqqinneqartarnerannut tunngatillugu, tamatumani aamma paasissutissanik 

elektroniskiusunik ingerlatitseqqittarneq, aamma ingerlatitseqqinneq pisassasoq pappiala 

tamatumunnga atorneqartussaq aalajangersimasoq atorlugu, soorluttaaq paasissutissanik 

ingerlatitseqqittarnermut piffissalersuisoqarsinnaasoq.  

 

 

§ 14-imut 

 

Aalajangersagaq taamaallaat perorsaanikkut inerikkiartuutaasunik paarsisarnermik 

neqeroorutinut tunngasuuvoq, aamma taakkununnga piumasaqaatinik qanoq ittunik 

tunniussisoqartassanersoq pillugu.   

 

Imm. 1-imut 

Aalajangersakkami ersippoq neqeroorutit paarsisarnermi isiginiagassat saniatigut aamma 

imaqassasut perorsaanikkut aamma inooqatigiissutsikkut isiginiagassanut tunngasunik.  

 

Perorsaanermut attuumassuteqartut siullermik pingaarnertullu meeqqap 

ilikkagaqariartortinnissaanik ineriartornissaanillu pinnguarnikkut aamma allatigut 

sammisaqartarnernut tunngasut pineqarput, soorluttaaq naatsorsuutigineqartoq meeqqamit 

namminermit aamma inersimasumit eqeersimaartumik peqataasoqarnissaa. Kiisalu aamma 

naatsorsuutaavoq ingerlatat aaqqissuussaassasut, pilersaarummut anguniakkanullu 

tunngatillugu, meeqqap ineriartornissaa siunertaralugu.   

 

Aalajangersakkap perorsaanikkut siunertaa isigineqassaaq kissaateqarnermiit, paarsisarnermik 

neqeroorut peqataassasoq meeraq tapersersorlugu ineriartornermi ingerlaarfiani, imaqartunik 

inuttut ineriartornermik piginnaanernillu tigooraanermik, aamma meeqqanut allanut 

pissuseqartarnikkut. Inuttut piginnaasat tamatumunnga atatillugu isigineqarput 

ataatsimoorfimmut matuersaatitut, meeqqat pisinnaasaminnik nittarsaassinissaminnut 

periarfissaqarfigisaat. Inuttut piginnaasani ilaasinnaapput assersuutigalugu 

sungiussisinnaaneq, pilerissuseqarneq, akerleriissutigisanik aaqqiiviginnissinnaaneq, 

attaveqarsinnaaneq il.il..  

 

Sulisuusut tamatumunnga atatillugu meeqqat tarnikkut inuunerminni avatangiisaannut 

tunngasunik isiginiaasinnaapput, assersuutigalugu ikkataasarnerup, pimmataasarnerup 

pinngitsoorniarnerani, aamma naammattumik paarsisarnermik neqeroorummi 

peqataanissamut piumassuseqannginnermut atatillugu. 

 

Imm. 2-mut 

Aalajangersakkami oqaaseqatigiit siulliit nalunaarput isiginiagassanik tigussaasunik, 

paarsinermik aaqqissuussinerup isumagisassaanik, perorsaanikkut suliat aaqqissuuttarnerinut 

atatillugu. Meeqqap takorluuisinnaassusianik pilersitsisinnaassusianillu qiimmassaasarnermut 

atatillugu pineqarput meeqqanik sullissinermi sammisassat pingaaruteqarluinnartut, 

pilersitsisinnaassuserlu perorsaanikkut suliani qitiulluinnarluni inissisimavoq. Meeqqap 

takorluuisinnaassusianik qiimmassaaneq, aamma pilersitsiortorfiusunik ingerlatsineq 

periaatsit assigiinngitsorpassuit aqqutigalugit pisinnaasarput, sannavinni / sullivinni 

ingerlatsisarnernut atatillugu, imaluunniit pinngortitami periaatsit tigussaasunngortitat 

assigiinngiiaartut iluaqutigalugit. Eqeersimaartumik ingerlaatsimi ilaavoq 

nutaaliorsinnaassuseq. Takorluuisinnaassuseq nalinginnaasumik paasineqartarpoq meeqqat 

periarfissanik allanik pilersitsisinnaanerannut nukiusutut, oqaluttuat aamma iliuutsit. 

 

Inuttut aamma nalinginnaasunik piginnaasanik ineriartortitsineq pingaarnertut atasuuvoq 

meeqqap inunnut allanut attavilersorneranut, meeqqap meeqqat allat peqatigalugit 

peqatigiinnerannut, meeqqat allat aamma inersimasut ilagalugit, piginnaasanik 

ineriartortitsinermi, ammasuunermik, naammagittarnermik aamma ataqqinninnermik 

meeqqanut inersimasunullu atasumik ineriartortitsinermik.  

 

Aammalu aalajangersakkami oqaaseqatigiit aappaanni ersippoq, paarsisarnernik neqeroorutit 

paarsinerinnaanngitsunik siunnerfeqassasut, paarsisarnermik neqeroorut ilutigisaanik 

meeqqap atuarneranut tapersersuisuusussatut naatsorsuussaammat. Assersuutigalugu 

tassaasinnaapput ilinniagassanut ikiorsiisarneq, tassuunalu atuarfiup aamma sunngiffiup 

akornat ineriartortinneqartarluni. Tamatumalu saniatigut ingerlatat allat aamma 

ilaasinnaapput, taamalu meeqqat atuarnissaminnut piareersarsinnaallutik. Tamatumunnga 

atatillugu oqaatigineqassaaq, ingerlatat pinngitsooratik fagitigut ilisimasassanut 

tunngasuusariaqanngimmata. Tassami aamma pineqarsinnaapput ingerlatat meeqqap 

ilinniarumassusianik, inuttut piginnaasaanik, ineriartorneranik nalinginnaasumik, 

piumassusianik atugarissaarneranillu annertusaasut imaluunniit nukittorsaasut.  

 

Imm. 3-mut 

Aalajangersakkap meeqqat immikkut ajornartorsiutillit ajornartorsiutaat suussusilersorpai. 

Aalajangersagaq takutitsivoq immikkut pisariaqartitsineq immikkoortitsissanngitsoq 

meeqqanik neqeroorutini peqataasinnaanermut.   

 

Tamatumunnga atatillugu pineqartut tassaasinnaapput timikkut aamma tarnikkut innarluutit 

meeqqani immikkut perorsaanikkut pisariaqartitsisuusuni. Meeqqanut immikkut 

pisariaqartitsisunut ilaapput meeqqat autisme-mik akornutillit, ADHD-eertut, meeqqat 

aliasuutinik aamma ajutoornermik eqqugaasutut suliarisariaqartut assigisaallu.  

 

Kommunalbestyrelsip tamatuma kingorna periarfissaqarfigissavaa perorsaanikkut immikkut 

neqeroorutit paarsisarnernik aaqqissuussinernut ilaalersissallugit. Aalajangersagaq 

aallaaveqarpoq meeqqat paarsisarnernik aaqqissuussinerni peqataanissaannik, meeqqat allat 

ilagalugit, tamannalu unammilligassanik immikkut ittunik pilersitsisinnaavoq. Tamatumani 

pineqarsinnaapput pisariaqartitsineq tapersersorneqarnissamik, malinnaasinnaajumalluni, 

aqutsisinnaajumalluni ingerlatanillu aaqqissuussisinnaajumalluni, taamaattumillu 

pisariaqarluni akulerunnissaq, assersuutigalugulu meeqqat puullaaqissutaat 

annikillisinniarlugit sullissilluni, meeqqallu periarfissaannik ineriartortitsilluni. 

 

Imm. 4-mut 

Aalajangersakkami pineqarpoq mappe, meeqqanut suli atualinngitsunut perorsaanikkut 

inerikkiartuutaasunik ulluunerani neqeroorutinut Inatsisartut inatsisaanni nr. 5, 2012-

imeersumi § 5, imm. 3 naapertorlugu meeqqat mappiannik taaneqartoq, aammalu atuarnerup 

aallartinnerani aamma taaneqartoq meeqqat mappiannik, takuuk meeqqat atuarfiat pillugu 

inatsisartut inatsisaanni § 20.  

 

Atuartut mappiat sakkussaavoq tapersersuisoq ataavartumik suliniuteqartoqarneranut, 

meeqqat ataasiakkaarlugit. Atuartup mappia ilutigisaanik isigineqassaaq meeqqat arlalissuit 

atuarneq sioqqulluguli kinaassusilerneqareertarneranniit immikkut pisariaqartitsisutut 

sullinneqarnissamik, assersuutigalugu isumaginnittoqarfimmit imaluunniit ulluunerani 

paaqqinnittarfimmit. Meeqqat taakkua aamma pisariaqartitsisuupput immikkut 

suliniuteqarfigineqarnissamik, atuarnerup aallartinnerani aammalu atuarnerup ingerlanerani 

ataatsimut isigaluni.  

 

Atuartup mappia meeqqat immikkut ittunik pisariaqartitsinerannut tunngasunik paasissutissat 

saniatigut aamma pingaaruteqartunik atuartitaaneranut pissutsinik imaqartarpoq, aamma 

paasissutissanik assersuutigalugu nalilersuisarnernut, angajoqqaanik oqaloqateqarnernit, 

atuartup ilinniartitsisullu oqaloqatigiittarnerinit, atuarfiup pisortaata angajoqqaallu 

oqaloqatigiittarnerinit, paasissutissanik aallartittarnernut taamaatsittarnernullu tunngasunik, 

immikkut akuersissuteqartarnernit aammalu atuartoq pillugu atuarfimmit aalajangiinernik. 

Tamatumunnga atatillugu pisariaqarpoq paarsisarnermik neqeroorutip atuarfittulli 

ilisimasanik taakkuninnga atuisinnaanissaa, akisussaaffimmillu tigusinissaa ingerlaavartumik 

meeqqap illersortariaqartup sullinneqarneranut atasumik. Tamatumunnga atatillugu 

naatsorsuutaavoq ingerlatsiviup meeqqap inissinneqarfigisimasaata uppernarsaasersussagai 

ilisimasat, meeqqap aallaavigisaa, immikkut pisariaqartitsinera il.il., meeqqap immikkut 

pisariaqartitsinera isiginiarneqarsinnaaqqullugu. allannguinerit tamarmik imaluunniit pisut 

pingaaruteqartut paarsinermik ingerlatsinermi pisumiittut atuartup mappianut 

ikkussuunneqartassapput, taamaaliornikkut atuartup mappiani meeqqap oqaluttuassartaa 

tamarmiusinnaaqqullugu.   

 

Taamaattumik paarsinermik neqeroorutaasoq suliami peqataasoq mappimut iserluni meeraq 

pillugu paasissutissarsisinnaanerup saniatigut aamma toqqaannartumik mappimi 

allassinnaassaaq. Tamatumunnga atatillugu naatsorsuutigineqarpoq meeqqamik paarsinermik 

aaqqissuussinerup paasissutissat pingaaruteqartut eqqumaffigisariaqartullu tamaasa 

ilanngussorsinnaassagai, aamma paasissutissat maannakkorpiaq 

qisuariarfigisariaqanngikkaluartut.  

 

Kommuneqarfik Sermersuumiit tusarniaanermi akissut tunuliaqutaralugu maanna 

ilanngunneqarpoq meeqqap atuarfia siuliani allaaserineqartut naapertorlugit paarsisarnermik 

neqeroorummi paasissutissanik pisinnaatitaassasoq.  

 

§ 15-imut 

 

Aalajangersagaq perorsaanikkut inerikkiartuutaasunik paarsisarnernik neqeroorutinut 

tigussaasumik avatangiisinik sammisaqarpoq. Aalajangersakkallu aamma assigaa Kulturikkut 

ingerlatsineq sunngiffimmilu sammisassaqartitsineq pillugit Inatsisartut inatsisaanni § 22, 

atorunnaartussatut siunnersuutaasoq, siunnersuummut matumunnga atatillugu, aammalu 

meeqqanut suli atualinngitsunut inatsimmi § 12-imut tunngatillugu.  

 

Imm. 1-imut 

Oqaatigineqassaaq Sanaartorneq pillugu Inatsisartut inatsisaat nr. 13, 26. maj 2010-meersoq 

piumasaqarmat ataatsimut isigisunik, illuutit ilusilersorneqassasut pequsersorneqassasullu 

illuutit pineqartut atorneqartarnerini naammaginartunik atugassaqartitsisoqarsinnaaqqullugu, 

sillimaniarnermut, peqqinnissamut aamma tikikkuminassutsimut tunngasunik, 

nalinginnaasumillu atuinermut aserfallatsaaliinermullu tunngasunik. Illuutit ilaatigut 

paarsisarnernik neqeroorutit inissisimaffigisaat sanaartornermut inatsisini aamma pineqarput.   

 

Tamatumalu saniatigut kommunalbestyrelsi sanaartukkanut pisortatut oqartussaasuuvoq, 

sanaartornermut inatsisit naapertorlugit, soorluttaaq kommunalbestyrelsi aamma Kalaallit 

Nunaanni annaassiniarnissamut upalungaarsimaneq aamma ikuallattoornissamik 

qaartoornissamillu pitsaaliuinermi iliuusissat pillugit Inatsisartut inatsisaat nr. 14, 26. maj 

2010-meersoq naapertorlugu qatserisartoqarnermut oqartussaasuusoq. Sanaartukkanut aamma 

qatserisartoqarnermut oqartussaasut nakkutilliinissamut suliassaat taamaasillutik inatsisit allat 

aqqutigalugit aqunneqareerput. Aalajangersagaq isumaqarpoq 

akuersissuteqartoqaqqaartussaasoq siullermeerluni perorsaanikkut inerikkiartuutaasunik 

neqeroorutinut ininik atuisoqalinnginnerani, soorluttaaq kommunalbestyrelsip 

akuersissutigisussaagai paarsisarnermik aaqqissuussivimmi allannguutit kingusinnerusukkut 

pilersinneqartut.  

 

Avatangiisit atugassarititaasut meeqqat aamma sulisut pisariaqartitsinerannut 

naleqqussagaanissaannik maleruagassat kinguneraat pissutsit atuuttut tunngavigalugit 

innarluutilinnit tikinneqarsinnaassusia ilanngullugu isiginiarneqassasoq. Tamatuma saniatigut 

imm. 3 naapertorlugu periarfissaqarpoq Naalakkersuisut malittarisassiorsinnaanerannut 

paarsisarnernik neqeroorutit qanoq aaqqissuunneqartarnissaat pillugu, soorluttaaq 

innarluutilinnit anguneqarsinnaanissaat malittarisassiuunneqarsinnaasoq. 

 

http://inatsisit.gl/lov?rid=%7bE60E9911-120D-4325-8472-2D16F9F419C4%7d
http://inatsisit.gl/lov?rid=%7bE60E9911-120D-4325-8472-2D16F9F419C4%7d
http://inatsisit.gl/lov?rid=%7bE60E9911-120D-4325-8472-2D16F9F419C4%7d
http://inatsisit.gl/lov?rid=%7bE60E9911-120D-4325-8472-2D16F9F419C4%7d

Imm. 2-mut 

Aalajangersagaq tunngaveqarpoq kingornagut ingerlaavartumik nakkutigineqartarmat 

akuersissuteqarnermut tunngaviusut suli atuunnersut. Nakkutilliineq tigussaasumik pisarpoq 

kommunimi akisussaasumi ingerlatsivimmiit. Nakkutilliineq tassaavoq isiginninneq 

paarsisarnermik neqeroorutini ataasiakkaani aserfallatsaaliinikkut pissutsit, tamatumani 

aamma paarsisarfiup sanaartornermut sanaartukkallu atorsinnaanerannut akuersissummi 

atugassarititaasut naammassineqarsimanersut. 

 

Imm. 3-mut 

Pisinnaatitsinermut aalajangersagaq atorneqarsinnaavoq illup iluani aamma silami 

atortorissaarutinut, perorsaanikkut tunngaviusut ileqqullu aallaavigalugit. Tamatumunngalu 

atatillugu annertussutsinut aamma init ataatsimoortarfiit, qasuersaartarfiit, immikkut ittumik 

sammisaqartarfiit, iggavimmut, perusuersartarfinnut aamma uffarfinnut, errorsisarfinnut, 

sulisunut ininut il.il. aaqqissuunnissaannut piumasaqaateqartoqarsinnaavoq. Aalajangersagaq 

aamma atorneqarsinnaavoq aqutsinermut pilersitsinermik pequsersuinermilu ingerlatsivinni 

innarluutilinnut atorneqartuni. Aalajangersagarlu pissutsinut sanaartornermut inatsimmi 

aalajangersarneqarsinnaasunut attuumassuteqanngilaq, takuuk imm. 1-imut atatillugu 

oqaaseqaatit, soorluttaaq sanaartornermut maleruaqqusat aalajangersaavigereeraat 

sillimaniarnermut peqqinnissamullu tunngasutigut minnerpaaffissat, aamma 

tikinneqarsinnaanermut atatillugu piumasaqaatit. Aalajangersakkami ”sinnaavoq” 

atorneqarmat isigineqassaaq tunngaviusumik sillimaniarnermut, peqqinnissamut, 

tikinneqarsinnaassutsimut aamma atorneqarsinnaanerannut, kiisalu eqqiluitsuunissamut 

aserfallatsaaliinermullu immikkut aalajangersagaqareerneraniit, takuuk imm. 1-imut atatillugu 

oqaaseqaatit. 

 

§ 16-imut 

 

Aalajangersagaq akimut ersittuutitsiniarnermik saqqumisumillu ingerlatsiniarnermik 

aallaaveqarpoq, inunnut paarsisarnermik soqutigisaqartunut iluaqutaasumik, taakkualu 

assersuutigalugu tassaasinnaallutik angajoqqaat, pilersuisuusut, pisortat, sulisut aamma allat. 

Assinganik Kulturimut sunngiffimmilu sammisassaqartitsinermut inatsimmi § 23-imi kiisalu 

atuarfik sioqqullugu ingerlatsinermut inatsimmi § 13-imi aalajangersagaqarpoq.  

 

 

Imm. 1-imut 

Aalajangersakkami ersippoq akuersissutitut uppernarsaat ulluunerani paaqqinnittarfimmi 

ersittumi inissisimatinneqassasoq, taamaasilluni assersuutigalugu angajoqqaatut 

oqartussaasunit imaluunniit pilersuisuusunit takuneqarsinnaassallutik akuersissummi 

paasissutissat allassimasut. 

 

Imm. 2-mut 

Aalajangersakkami ersippoq paasissutissat suut akuersissummi allassimasussaanersut. 

Aalajangersakkallu nr. 9-anut atatillugu oqaatigineqassaaq taaguut ”oqartussat naleqquttut” 

atorneqarmat, taamaasilluni pisortanit atorneqarmat piumasaqaataasinnaasut nutaat 

aalajangersakkamik allannguinissamut pisariaqartitsilissanatik. 

 

Nr. 2-mi meeqqanik isiginninneq ilaatigut imaqarsinnaavoq nalunaarsuinernik qanoq 

paarsisarnermik neqeroorutip meeqqat naapigiartarnerai pillugit, inersimasut meeqqanut 

qanoq akisussaaffeqarnersut, qanorlu meeqqat ineriartortarnersut.  

 

§ 17-imut 

 

Aalajangersagaq isigineqassaaq sanilliullugu § 16, imm. 2, nr. 2-mut. Aalajangersakkap 

kinguneraa paarsisarnermik aaqqissuussiviup perorsaanikkut anguniagai killiliussallu 

akuersissummi ersissasut. 

  

Imm. 1-imut 

Perorsaanikkut anguniakkanik nalunaarsuinermi pineqarsinnaapput toqqissisimanissaq, 

aamma qanoq tamatuma anguneqarnissaa. Aamma nammineq ineriartornissamut 

periarfissaasinnaapput, namminerlu isummanik, kissaatinik pisariaqartitsinermillu 

anitsisinnaanngornissamut tunngasinnaallutik, imaluunniit inuit ataatsimoortut – gruppip – 

ilaatut misigisimasinnaanermik ilinniarnerusinnaalluni. Tamatuma saniatigut 

pineqarsinnaapput ataatsimoorneq, ikinngutitaartarneq aamma akerleriissutinik qaangiisarneq, 

soorluttaaq ataqqinninnermi ileqqussat sammineqarsinnaasut, nammineq ataqqineqarnissamut 

atatillugu, aamma allanik ataqqinninneq, aammalu immaqa avatangiisinik aamma 

pinngortitamik ataqqinninneq. Tamatuma saniatigut pineqarsinnaapput anguniakkat 

nammineq naleqassutsimik annertusaaniarnermut tunngatillugu, kiisalu apeqqutit 

periarfissanik takunnissinnaanermut sammivillit, killissat kisiisa piinnarnagit. Aamma 

pineqarsinnaapput oqaatsinut aamma nukinnik aqutsisinnaaneq, kiisalu pilersitsisinnaanermut 

aamma takorluuisinnaanermut tunngasuusinnaallutik. 

 

Killiliussat pingaarnertut immikkoortiterneqarsinnaapput qulequttanut aalajangersimasunut, 

assersuutigalugu inuttut ineriartorneq, inuttut piginnaasat, pinngortitaq aamma pinngortitami 

pissutsit, timi aamma aalasarneq, kulturikkut ussatit aamma naleqartitat oqaatsillu. 

 

Perorsaanikkut sammisanut atatillugu taakkua tassaasinnaapput pinnguarneq, ataatsimoorluni 

ingerlatat, pinngortitami misigisassat, sammisani assigiinngitsuni itisilerisinnaaneq, 

isiginnaartitsinermiit, quimik sananermut aamma nerriviup atortulersorneranut – 

nerriviliorneq – nukiit aqussinnaaneri, timersorneq, oqaluttuat, atuakkanik atuarneq il.il. 

Ingerlatsinerit piviusunngortinneqarsinnaapput atortussat assigiinngitsut atorlugit, aalaatsimik 

pinnguarneq, silami sammisat aamma nipilersuutit.  

 

Imm. 2-mut 

Aalajangersakkami paasissutissat assigiinngitsut nalunaarsorneqarput, akuersissutitut 

uppernarsaammi ersittussat, tamanillu takuneqarsinnaasumi saqqumisumi paaqqinniffimmi 

allagarsiussaasussat. Paasissutissanik suna tamaat ilanngullugu allattuisoqanngilaq, 

akuersissutitut uppernarsaammi pineqartut ilaneqarsinnaammata, paasissutissanik 

pisariaqartunik allanik. Aalajangersakkallu taamaallaat piumasaqaatigivaa paasissutissat 

pineqartut, tamatumani aamma ingerlatsinerit pineqartut, akuersissutitut allagartami 

nalunaarsorneqarsimassasut. Aalajangersakkap allatut oqaatigalugu piumasaqaatiginngilaa 

ingerlatat neqeroorutigineqassasut.  

 

Nr. 1-imut tunngatillugu, ilinniagassanut ikiorneqartarneq, aalajangersakkami pineqarpoq 

meeqqap eqqissilluni nammineq ilinniarsinnaanissaa, ikiorserneqarnissamulli 

periarfissaqarluni. Tassanili atuartitsineq pineqanngilaq.  

 

Nr. 2-mut tunngatillugu pineqarsinnaapput meeqqat tarnikkut, timikkut, 

ilinniarsinnaassutsikkut imaluunniit inuttut ajornartorsiuteqartut, aallussinissamik 

pisariaqartitsiviusinnaasut, qanoq iliornikkut meeqqat ineriartornerat ilorrisimaarnerallu 

nukittorsarneqarsinnaanersoq eqqarsaatigalugu. Meeqqanik immikkut pisariaqartitsisunik 

sullissineq naatsorsuutigineqarpoq ingerlanneqartassasoq avataaniit suleqatigisat 

peqatigalugit, assersuutigalugu isumaginninnermi oqartussat allallu.   

 

Imm. 3-mut 

Aalajangersagaq isigineqassaaq § 1, imm. 3-mut atasumik, perorsaanikkut 

inerikkiartuutaasunik neqeroorutinik meeqqanut suli atualinngitsunut neqerooruteqarnissami 

periarfissat. Aalajangersagaq tunngavilerneqarpoq kissaateqarnermik, paarsisarnermik 

neqerooruteqarfiusoq isumaliutersuuteqareersimassasoq meeqqat ukiukinnerit 

eqqarsaatigalugit, taakkua qanoq pitsaanerpaamik inissisimasinnaaneri eqqarsaatigalugit. 

Tamatumalu saniatigut aalajangersagaq siunnerfeqarpoq pineqartut siunissami 

atualernissaannut, meeqqap atuarnermik aallartitsinissaanut piareersarnissaq 

eqqarsaatigineqareeqqullugu.    

 

§ 18-imut 

 

Aalajangersakkami sammineqarpoq siunnersuutip neqeroorutissatut periarfissarititaata 

aappaa, takukkit siuliani oqaaseqaatit nalinginnaasut.  

 

Imm. 1-imut 

Aalajangersagaq siunertaqarpoq qularnaassallugu, aamma meeqqat perorsaanikkut 

inerikkiartuutaasunik sunngiffimmi neqeroorutinik atuineq ajortut aamma perorsaanikkut 

inerikkiartuutaasunik neqeroorutinik iluaquteqarsinnaanissaat. ”Allat” atorneqarneratigut 

takutinneqarpoq neqerooruteqarneq atorneqartoq, neqeroorutinit allanit allaanerusoq, 

perorsaanikkut inerikkiartuutaasunik neqeroorutini.  

Imm. 1 oqaasertaligaavoq periarfissiisumik kommunalbestyrelsip akiliuteqartitsinani 

neqeroorutigisinnaagai perorsaanikkut inerikkiartuutaasunik neqeroorutit meeqqanut 

aaqqissuussinermi ilaanngitsunut. Assersuutigalugu tassaasinnaapput pinngortitamut 

angalaartarneq, soorluttaaq pineqarsinnaasut timigissarneq timersornerlu. Ingerlatallu 

taamaasillutik naleqqussarneqarsinnaapput sumiiffimmi pineqartumut periarfissaasunut.  

 

Imm. 2-mut 

Aalajangersakkami pineqarput ”perorsaanikkut inerikkiartuutaasunik  sunngiffimmi 

neqeroorutit allat”. Piumasaqaateqartoqanngilaq inersimasut meeqqanit isumaginnittut aamma 

pinngitsooratik ingerlatani peqataassasut.   

 

Ingerlatat imarisamikkut qanoq ittuunerinut atatillugu oqaatigineqassaaq, ingerlatat piffissap 

ilaannaani ingerlanneqassammata, soorluttaaq ingerlatani meeqqat ineriartornerat 

siunnerfiussasoq.  

 

Imm. 3-mut 

Aalajangersakkap assigaa aalajangersagaq siunnersuummi § 14, imm. 1 oqaaseqatigiinni 

siullerni allaaserineqartoq, tassungalu innersuussisoqarluni.  

 

§ 19-imut 

 

Aalajangersakkami akiliuteqartarnermut pissutsit §§-inut 14-17-imut atatillugu aqunneqarput, 

perorsaanikkut inerikkiartuutaasunik neqeroorutinut eqqaaneqartunut atatillugu. 

Aalajangersakkami allatut oqaatigalugu pineqanngillat, perorsaanikkut sunngiffimmi 

neqeroorutit allat, akiliuteqartitsiviusanngitsut, takuuk § 18, imm. 1, oqaaseqatigiit appaat.  

 

Imm. 1-imut 

Aalajangersakkami taamaallaat pineqarput kommunip perorsaanikkut inerikkiartuutaasumik 

ingerlatsinermi neqeroorutai. Aalajangersagaq isumaqarpoq naatsorsuutigineqartoq 

kommunalbestyrelsip meeqqanut atuartunut perorsaanikkut inerikkiartuutaasunik 

neqeroorutai nammineq akiliuteqartarnermik aallaaveqartussatut naatsorsuussaasut, takuuk 

imm. 4, tassanilu paasineqarsinnaalluni ilaannakuusumik akiliuteqartitsisarneq pineqartoq.  

 

Imm. 5-imut innersuussisoqarnera ikkunneqarpoq erseqqissarumallugu nalunaarusiornerup 

tunngavigigaa akiliuteqartarnermut malittarisassanik aalajangersaaneq, tamatumani aamma 

isertitat annertussusiannik tunngaviliisarneq, perorsaanikkut inerikkiartuutaasunik 

neqeroorutinik atuisarnermut tunngatillugu.  

 

Imm. 2-mut 

Aalajangersakkami taamaallaat kommunimi perorsaanikkut inerikkiartuutaasumik 

paarsisarnermik aaqqissuussinerit pineqarput. Tassani pineqarput missingersuusiaasuni 

aningaasartuutit tamarmiusut, perorsaanikkut inerikkiartuutaasunik paarsisarnerni 

kommunimi ataatsimut isigaluni. Aalajangersakkallu aamma assigaa Inatsisartut kulturikkut 

sunngiffimmilu sammisassaqartitsinermut inatsisaanni § 24, imm. 2.   

 

Imm. 3-mut 

Aalajangersagaq ersersitsisuuvoq assigiinngissuseqarsinnaasoq kommunip iluani 

kiffartuussinerup annertussusia, illoqarfiit aamma nunaqarfiit akornanni, tamannalu 

akiliuteqartitsisarnermi aamma malugineqarsinnaasariaqartoq. Aalajangersakkami 

oqaaseqatigiit aappaat pissuteqartoq naliliinermik, illoqarfimmi perorsaanikkut 

inerikkiartuutaasunik sunngiffimmi neqeroorutinik ataatsimit amerlanerusunik 

pilersitsinissamut periarfissaqarpat, tamatuma pisariaqartikkaa sunngiffimmi neqeroorutit 

taakkua assigiissumik pitsaassuseqarnissaat.  

 

Imm. 4-mut 

Aalajangersakkap assigaa kulturikkut sunngiffimmilu sammisassaqartitsinermut Inatsisartut 

inatsisaanni § 24, imm. 3. Aalajangersakkami ersippoq kommunalbestyrelsi pisussaasoq 

nammineq akiliutissamik appaanissamut, taamaattumillu nammineq akiliutissap 

aningaasartuutiviusut ingerlatsinermut ersersinnavianngikkai.   

 

Oqaaseqatigiit aappaanni aalajangersakkap isumagaa taamaallaat akigititassamik 

ataasiinnarmik kommunimi aalajangersaasoqarnissaa, eqqaassanngikkaanni nikingassutit 

imm. 3-mi pineqartut.  

 

Imm. 5-imut 

Pineqarpoq pisinnaatitsissut kulturikkut sunngiffimmilu sammisassaqartitsineq pillugu 

Inatsisartut inatsisaanni § 24, imm. 4-mi aalajangersarneqartup assinga.  

 

Aalajangersakkap Naalakkersuisut pisussaaffilerpai nalunaarusiornissamut, akiliutaasussanik 

aaqqissuussisumik, perorsaanikkut inerikkiartuutaasunik atuartunut paarineqartartunut 

tunngatillugu.  

 

Siunnerfiuvoq nalunaarusiornissaq Namminersorlutik Oqartussat nalunaarutaanni nr. 3, 4. 

februar 2011-imeersumi tunngaviusut aallaavigalugit, annertussusilikkanik perorsaanermut 

inerikkiartuutaasunik kommunini ulluunerani meeqqat atuarfiat sioqqullugu ingerlatsinernut 

atatillugu. Tamanna isumaqarpoq akiliuteqartussaasup akiliisinnaassusia akiliutaasussap 

annertussusilernerani ilanngunneqassasoq. 

 

Aalajangersakkami ersippoq pisinnaatitsissut aamma atorneqarsinnaasoq 

maleruagassiornermut, akiliuteqartussaanermik erseqqissaanermi, soorluli aamma 

malittarisassiortoqarsinnaasoq assersuutigalugu pinngitsaaliissutaasumik 

anisitsisoqarsinnaaneranut, akiliisannginneq pissutigalugu, aammalu 

maleruagassiortoqarsinnaasoq inissanut akiliuteqarfiusussaanngitsunut tunngatillugu.  

Isertitanik tunngavilimmik annertussusiliisarneq paasineqassaaq akiliutissap 

annertussusissaatut, akiliuteqartussap isertitaanik tunngavilimmik annertussusiliinertut. 

Taaguut ”akiliut” paasineqassaaq akiliuteqartussaasup akiliuteqartussaasulluunniit 

akiliutaattut, soorluttaaq tamanna atuuttoq ”isertitat annertussusilernerannik” taaguummi, 

tassalu akiliuteqartussap isertitai.  

 

§ 20-mut 

 

Aalajangersakkami aqunneqarpoq kina akiliisussaanersoq. Tamatuma assinganik atualerneq 

sioqqullugu inatsimmi § 29, imm. 2-mi aamma kulturimut sunngiffimmilu 

sammisassaqartitsinermut inatsimmi § 21-imi aalajangersagaqarpoq.  

 

Aalajangersakkap oqaasertalerneqarnerani nalunaarneqarput aningaasaqarnikkut 

atugassarititaasut akiliuteqartussami akiliuteqartussaniluunniit isiginiarneqartussat, 

erseqqissarneqarlunilu angajoqqaat aningaasaqarnikkut inissisimaneri pinngitsoorani 

aalajangiisuusussaanngitsut. Aalajangiisuusoq tassa, kina akiliuteqartussatut pisussaanersoq, 

taannalu nalilerneqartarluni meeqqap kimit pilersorneqarneranik tunngavilimmik. 

Amerlanertigut tassaasarput angajoqqaat, meeraq nalinginnaasumik angajoqqaaminiittarmat, 

taamalu aamma angajoqqaaminit pilersorneqartarluni. Kisianni meeraq aalajangersimasumik 

angajoqqaarinngisamini najugaqartuuppat, taakkualu pilersuisuullutik, taakkua tamatumunnga 

tunngaveqartumik pilersuisutut isigineqassapput. Meeraq aalajangersimasumik 

angajoqqaajusut arlaanni najugaqarpat, angajoqqaaq taanna pilersuisutut isigineqassaaq.  

 

§ 21-mut 

 

Tassani aalajangersagaq misileraasarnermut tunngasuuvoq, taamalu paasineqassalluni 

Inatsiartut inatsisaanni atortitsiviusup iluani periarfissanik misilittaaniartoqartoq, Inatsisartut 

inatsisaanni aalajangersakkat nalinginnaasut iluanni piviusunngortinneqarsinnaanngitsunik. 

Ingerlatat utaqqiisaasumik aaqqissuussaassapput, misilittagaqalernermillu pilersitsillutik, 

suliassaqarfimmi ineriartortitsinermi atorneqarsinnaasunik.  

 

Imm. 1-imut 

Misiligutinik aallartitsinissami piumasaqaataavoq tamanna pillugu kommunalbestyrelsimiit 

inassuteqartoqarsimanissaa. Soorlu ersittoq, pineqassapput suliniutit killillit, ingerlaavartumik 

aaqqissuussinerit aalajangersakkap avataaniimmata. 

 

Misileraanernik aaqqissuussinerit assersuutigalugu tassaasinnaapput perorsaanikkut 

inerikkiartuutaasunik sunngiffimmi neqeroorutit assigiinngitsut aaqqissuunneqartarneri, 

sunngiffimmi neqeroorutit aaqqissuussaanerat, tamatumani aamma aqunneqarnerat, sulianik 

tigumminnittuuneq imaluunniit ingerlatsivinnik allanik il.il. suleqateqartarneq.  

 

Imm. 2-mut 

Aalajangersakkami killilikkamik misileraalluni ingerlatsinissanut piffissaliisoqarpoq. 

Killiliineq aalajangerneqarpoq qularnaarumallugu misiliilluni aaqqissuussinerit killilikkamik 

aaqqissuussinerugallarnissaat, soorluttaaq misiliinerup sivisussusiatigut 

misigineqarsinnaassasoq saneqqutsigallarnertut.  

 

Imm. 3-mut  

Aalajangersagaq tunngavilerneqarpoq kissaateqarnermik misileraanerup sunniutaasa, 

iluaqutaanerisa allatigullu pitsaaqutigisinnaasaasa uppernarsarneqarsinnaanissaannik, 

misiliinerup kingunerisaanik pissarsiarineqartut. Tamatuma saniatigut nassuiaasiaq 

atorneqartussaassaaq, perorsaanikkut inerikkiartuutaasunik sunngiffimmi neqeroorutinut 

meeqqanut atuartunut tunngatillugu Naalakkersuisut pisussaaffigaat nakkutilliineq.   

 

§ 22-mut 

 

Aalajangersakkami allaffissornikkut killissatut apeqqut nalunaarneqarpoq. Aalajangersakkami 

ersippoq kommunalbestyrelsip aalajangernera inaarutaasumik aalajangernerusoq. Taannalu 

isigineqassaaq tunngavigalugu suliaq kommunip susassaqarfigigaa.   

 

§ 23-mut 

 

Aalajangersakkami nalunaarneqarpoq Inatsisartut inatsisissap atortuulerfia.  

 

Imm. 1-imut 

Aalajangersagaq oqaasertaligaavoq siunnerfigalugu siunnersuut atortuulersinneqassasoq 

ullorsiutit ukiuata 2018-ip aallartinneraniit. Piffissaq ulluligaavoq kommunit 

isumaqatigiissuteqarfigalugit.  

 

Imm. 2-mut 

Pissusissamisoortinneqarsimavoq malittarisassani allani aalajangersakkat aalajangersimasut 

atorunnaarsinnissaat, arlariitigut malittarisassaqartitsinissaq pinngitsoorniarlugu, 

perorsaanikkut inerikkiartuutaasunik meeqqanut atuartussaasunut sunngiffimmi neqeroorutit 

uani siunnersuummi katersorneqarneri ilutigalugit. Kiisalu aalajangersakkat pineqartut 

nassuiaateqarfigineqarput siunnersuummut oqaaseqaatini nalinginnaasuni, immikkoortup a-p 

ataani, malittarisassanik atuuttunik sammisaqarnermut atatillugu. 

 

Meeqqanut suli atualinngitsunut perorsaanikkut inerikkiartuutaasunik ulluunerani neqeroorutit 

pillugit Inatsisartut inatsisissaanni nr. 16, 3. december 2012-meersumi § 32, imm. 3-mik 

atorunnaarsitsineq pissuteqarpoq aalajangersagaq tunngavissaqanngimmat, pissutigalugu 

Kulturikkut ingerlatsineq sunngiffimmilu sammisassaqartitsineq pillugit Inatsisartut 

inatsisaanni nr. 5, 6. juni 2016-imeersumi aalajangersagaq.  

Taamaalilluni siunnersuutip akuerineqarnerata assigissavaa sunngiffimmi 

sammisassaqartitsinerup aaqqissugaanera pillugu Inatsisartut inatsisaata akuerineqarnera.  

http://inatsisit.gl/lov?rid=%7b593D1B1B-1E76-4E83-B920-D0087B90F1BD%7d
http://inatsisit.gl/lov?rid=%7b593D1B1B-1E76-4E83-B920-D0087B90F1BD%7d

